
Къыдахьэххэм къахохъуэ
КЪЭРЭШЕЙ-ШЭРДЖЭС. ЩIыналъэм и 

къулеигъэхэм щегъэгъуазэ туризмэмрэ 
хьэщIагъэ зэрырах щIыкIэмрэ я къэрал 
зэхуаку гъэлъэгъуэныгъэу Мэзкуу 
щекIуэкIым хэтхэр. КъШР-м мыбы къыще-
гъэнаIуэ и лъахэм и тхыдэ-щэнхабзэ къу-
леигъэхэр. 

МЫБЫ къекIуалIэхэм Iэмал ягъуэт  КъШР-р 
сыт и лъэныкъуэкIи нэхъыфIу зрагъэцIы-
хуну, щIыналъэм и лъэпкъ хабзэхэм нэсу зы-
щагъэгъуэзэну. Къэрэшей-Шэрджэсым и 
мащIэкъым щIыуэпс, щэнхабзэ, тхыдэ мы-
хьэнэ зиIэ щIыпIэ дахащэхэр, зыплъы хьа-
кIуэхэр нэхъ дэзыхьэххэр. Ахэр республикэм 
и туроператор пэрытхэу 6-м утыкум щагъэ-
лъагъуэ, маршрутхэр, езыхэм ягъэхьэзыра-
хэри абыхэм яхэту, ирагъащIэ. Апхуэдэуи, 
республикэм и лIыкIуэхэми гъэлъэгъуэны-
гъэм куэд къыщащIэ турист IэнатIэр егъэ-
фIэкIуэным, абы нэхъри зегъэужьыным 
ехьэ лIауэ.

Зи гугъу тщIы гъэлъэгъуэныгъэр илъэс 30 
хъуауэ йокIуэкI икIи абы зи зэфIэкIыр утыку 
къыщизыхьэ урысей щIыналъэхэмрэ нэ-
гъуэщI къэралхэмрэ я бжыгъэм зэпымыууэ 
къыхохъуэ. 

КъБР-м и Парламентым и депутатхэр        
хабзэубзыху IэнатIэм и УнафэщI Егоровэ 
Татьянэ я пашэу хэтащ Москва областым 
щыIэ «Крокус Сити Холл» концерт гъэлъэ-                     
гъуапIэм къыщыхъуа гузэвэгъуэм хэкIуэда-
хэм я благъэхэм ядэщыгъуэу къызэра-
гъэпэща Iуэхум.

ДЕПУТАТХЭР хэкIуэдахэм дакъикъэкIэ 
щыму яхуэщыгъуащ икIи IэрыщI мемориа-
лым и деж удз гъэгъахэр тралъхьащ.

- Егъэлеяуэ гуауэшхуэщ къэхъуар. Терро-
рист щIэпхъаджагъэ гущIэгъуншэм хэкIуэ-

дащ цIыху мамырхэр, абыхэм яхэтщ сабий-
хэри бзылъхугъэхэри. Урысейм и дэтхэнэ зы 
цIыхуми а гуауэр и щхьэкIэ зыхищIащ. Нобэ 
дэ нэхъри дызэкъуэувэу ди къэралыгъуэм и 
шынагъуэншагъэр гъэбыдэным, абы и 
къэкIуэнум хуэунэтIауэ къэрал унафэщIым 
иригъэкIуэкI политикэр дэтIыгъын хуейщ.

КъэхъукъащIэ шынагъуэм хэкIуэдахэм я 
благъэхэм дахуогузавэ, абы фэбжь хэзыха-
хэм я узыншагъэр псынщIэу зэфIэувэжы- 
ным дыщогугъ. Къэралым ис псоми я гъусэу 
дэри дощыгъуэ, - къыхигъэщащ Егоровэ Та-
тьянэ.

«Москва областым щыIэ 
«Крокус Сити Холл» кон-
церт гъэлъэгъуапIэм щIэп-
хъаджащIэхэр теуэри, 
цIыху пщIы бжыгъэхэр хэ-
кIуэдащ, щэм щIигъу уIэгъэ 
хъуащ. А гузэвэгъуэшхуэр я 
гум щIыхьащ Къэбэр-
дей-Балъкъэрым щып сэу- 
х эм. Дэ псори гукIи псэкIи 
дащIыгъущ лей зытехьахэм, 
абы хэкIуэдахэм я Iыхь лы-
хэмрэ благъэмрэ дадощы-
гъуэ. 

КЪЭБЭРДЕЙ-БАЛЪКЪЭР 
Рес  публикэм щыпсэухэм, си 
щхьэм къабгъэдэкIыу хэкIуэ-
дахэм я унагъуэхэм сахуогу-
завэ. УIэгъэ хъуахэм я узын-
шагъэр щIэх зэфIэувэжыну 
согугъэ», - жиIащ КIуэкIуэ 
Казбек.

Москва областым къыщы-
хъуа а гузэвэгъуэшхуэм ипкъ 
иткIэ, къэралым и щIыналъэ 
куэдым я цIыхухэр ядощы-
гъуэ зи Iыхьлыхэр хэкIуэда-
хэм. Къэбэрдей-Балъкъэрым 
и цIыхухэри аращ. Ди респуб-
ликэм махуэ блэкIахэм екIуэ-
кIын хуейуэ щаубзыхуауэ 
щыта гуфIэгъуэ зэхыхьэхэр, 
нэгузыужь, спорт зэIущIэхэр 
ягъэIэпхъуащ. А Iуэхум теу-
хуа унафэ къищтащ КъБР-м 
и Iэтащхьэ КIуэкIуэ Казбек. 

КъБР-м и Iэтащхьэ КIуэкIуэ 
Казбек республикэм и 
цIыхухэм захуигъэзащ Моск-
ва областым къыщыхъуа 
гузэвэгъуэ Iуэхухэм япкъ ит-
кIэ.

«Къэбэрдей-Балъкъэрым 
и цIыхухэу пщIэ зыхуэсщIхэ. 
Москва и Iэшэлашэм щыIэ 
«Крокус Сити Холл» IуэхущIа-
пIэм къыщыхъуа гузэвэгъуэм 
къыхэкIыу, ди щIыналъэм 
щекIуэкIыну гуфIэгъуэ дауэ-
дапщэхэр, спорт зэIущIэхэр 
пIалъэкIэ дгъэIэпхъуэну уна-
фэ сщIащ, - жиIащ абы. - 
Къэ бэрдей-Балъкъэрым щы-
тыкIэр щызэпIэзэрытщ, псо-
ри ди нэIэм щIэтщ. АтIэми 
цIыху куэд щызэхыхьэ щIы-
пIэхэм, социальнэ IуэхущIа-
пIэхэм, транспорт IэнатIэм 
шынагъуэншагъэ къыщызэ-

Гуауэшхуэщ къэхъуар

гъэпэщыным гулъытэ хэха 
хуэтщIынущ. 

Ди республикэм щып-
сэухэм, абы и хьэщIэхэм сы-
ныволъэIу нэхъ набзэгуб-
дзаплъэу фыщытыну, шэч 
зыхуэфщI хьэпшып, цIыху е 
Iуэхугъуэ гуэрхэр флъагъумэ, 
хабзэхъумэхэм хъыбар зан-
щIэу евгъэщIэну». 

Къэбэрдей-Балъкъэрым и 
къалащхьэ Налшык дэт Ма-
къамэ театрым и утыкушхуэу 
Къэбэрдей-Ба лъкъэрыр 
 Уры сейм зэрыгухьэрэ илъэс 
400 зэрырикъум и цIэр зезы-
хьэм деж тхьэмахуэ махуэм 
щыгъуэ пэкIу щекIуэкIащ. 
Республикэм и щIалэгъуалэ 
жыджэрхэм, хэкупсэхэм аб-
деж къыщызэрагъэпэща 

 фэеплъ щIыпIэм цIыху куэд 
екIуэлIащ, удз гъэгъахэри 
тралъхьащ. 

КъБР-м и Iэтащхьэ КIуэкIуэ 
Казбек удз гъэгъахэр три-
лъхьащ а щIыпIэм, Москва 
областым хиубыдэ Красно-
горск къалэм дэт «Крокус 
Сити Холл»-м к ъыщыхъуа 
гузэвэгъуэ иным хэкIуэдахэм 
я фэеплъым хуэщыгъуэу. А 
щIыпIэм щекIуэкIа щыгъуэ 
пэкIум хэтащ республикэм и 
унафэщIхэр, жылагъуэ, щIа-
лэгъуалэ зэгухьэныгъэхэм я 
лIыкIуэхэр. Абдеж щызэхуэ-
сат къалэдэсхэм, абы и хьэ-
щIэхэм, республикэм щып-
сэухэм ящыщ куэд. Абыхэм 
фэеплъ щIыпIэм деж ща-
гъэтIылъащ удз гъэгъахэр, 

шэху уэздыгъэхэри щыпагъэ-
нащ. Дэтхэнэми гурэ псэкIэ и 
жагъуэ хъуащ щIэпхъаджа-
щIэхэм я Iэужь бзаджэм 
 кърикIуахэр: иужьрей хъы-
бар хэм ятепщIыхьмэ, абы 
хэкIуэдащ цIыхуи 137-рэ, уIэ-
гъэ хъуащ 182-рэ. 

Москва областым къыщы-
хъуа щIэпхъаджагъэр цIыху-
гъэншагъэ дыдэу къызэра-
лъытэр жаIащ КъБР-м и 
 волонтёрхэм я зэщIэхъе-
еныгъэм и пашэ Балаевэ Са-
 лимэ, «ТекIуэныгъэм и во-
лонтёрхэр» урысейпсо жыла-
гъуэ зэщIэхъееныгъэм 
 КъБР-м щиIэ къудамэм и 
уна  фэщI Ерыстау Георгий, 
КъБР-м и ЩIалэгъуалэ Пра-
вительствэм и унафэщI Бей-

тыгъуэн Исмэхьил, Пэрытхэм 
я зэщIэхъееныгъэм и Къэбэр-
дей-Балъкъэр щIыналъэ къу-
дамэм и пашэ Баваш Вале-
рие сымэ. 

Фэеплъ пэкIум къекIуэлIа-
хэр гукIи псэкIи яхуэгузэващ 
зи Iыхьлыхэр гузэвэгъуэм хэ-
кIуэда унагъуэхэм. УIэгъэхэ-
ми я узыншагъэр щIэх зэтеу-
вэжыну ехъуэхъуащ. 

Къэбэрдей-Балъкъэрым 
щып сэухэм даIыгъ гузэвэ-
гъуэр къыщыхъуа «Крокус 
Сити Холл» концерт гъэлъэ-
гъуапIэу Магомаев Муслим 
и цIэр зезыхьэм деж 
цIыхухэм къыщызэрагъэпэ-
ща фэеплъ пэкIур. «Къру-
хэр» фIэщыгъэр зиIэ а щы-
гъуэ пэкIум къыщеуащ уса-
кIуэ Гамзатов Расулрэ ма-
къа мэтх Френкель Янрэ 
зэ датхауэ щыта, а цIэр зиIэ 
уэрэд цIэрыIуэр. 

«Уэрэдыр зи къалэмыпэм 
къыпыкIахэр ди лъэпкъыбэ 
къэралым щыцIэрыIуэ цIы-
хухэщ. Гамзатовымрэ Френ-
кельрэ я творчествэм ноби 
дызэкъуегъэувэ къэралым ис 
псори, Хэкум дыхуэпэжыным, 
цIыхугъэ лъагэр тфIэмы кIуэ-
дыным дыкъыхуриджэу, - 
жеIэ КъБР-м и Iэтащхьэ 
КIуэкIуэ Казбек. - «Кърухэр» 
уэрэдыр Хэку зауэшхуэм хэ-
кIуэ дахэм я фэеплъ мыкIуэ-
дыжым теухуащ. Абы и пса-
лъэхэм ноби мафIэу пхесыкI 
зыхэзых дэтхэнэми и гур, 
Москва областым къыщы-
хъуа гузэвэгъуэр езым ейм 
хуэдэу псэкIэ зыхищIэу. 

Си фIэщ мэхъу хэкIуэдахэм 
ящыщ дэтхэнэми папщIэ 
щIэп хъаджащIэхэм жэуап 
ткIий зэрахьынур.

Фэеплъ пэкIум къыпэджэ-
жащ Урысейм щыпсэу цIыху 
мелуанхэр. Ар толъкъуныш-
хуэм хуэдэу ди Хэку иным 
щызэбгрокI - дэ псори до-
щыгъуэ, гузэвэгъуэм хэкIуэ-
дахэм я цIэхэр хуэму 
жытIэу.

Тщыгъупщэнукъым». 

ЩIэпхъаджагъэм
нэхъри дызэкъуегъэувэ

2024 гъэм и япэ илъэс ныкъуэм щIэджыкIакIуэхэм 
яIэрыхьэну  газетхэмрэ журналхэмрэ Iэ щыщIадз зэ-
маныр иухащ. Ар щхьэкIэ къыкIэрыхуахэм ахэр накъы-
гъэм (майм) щы щIэдзауэ хуа хьынущ, и пщIэр ды-
зыхуэкIуэ махуэ гъунэгъухэм щIатмэ. 

Мази 2-м «Адыгэ псалъэ» газетым и уасэщ:
унэм ныфхуахьыну фыхуеймэ - сом 299-рэ кIэпIейкIэ 

32-рэ;
фэ езым пощтым къыщыфщтэжынумэ - сом 271-рэ 

кIэпIейкIэ 42-рэ.

Ди индексыр П5894

Ди газетыр
къезыгъэхьхэм папщIэ

ЗэрекIуэкIым
зыщегъэгъуазэ

АДЫГЕЙ. Республикэм и Iэтащхьэ Къум-
пIыл Мурат щыгъуазэ зыхуищIащ Дэгукъуэ 
хуейм ухуэныгъэ лэжьыгъэхэр зэры-
щекIуэкIым. Мыбы екIуэлIэнущ Дахэ - Дэ-
гукъуэ автомобиль гъуэгур.

МЫ зэманым ирихьэлIэу лъэмыжхэр тралъ-
хьакIэщ Щхьэгуащэ, Дэгукъуэ псыежэххэм. 
Лэжьыгъэ псори 2024 гъэм зэфIагъэкIыну я 
мурадщ. ИтIанэ АР-м яхуеблагъэ хьэщIэхэр 
мы щIыпIэ дахащэм тыншу къэкIуэфынущ. 

Лэжьыгъэхэм щIадзащ Кавказ археологие 
экспедицэм и IэщIагъэлIхэм къэхутэныгъэ-
хэр зэфIагъэкIа иужь. ЩIытI лэжьыгъэхэм 
арте факт куэд къыщагъуэтащ. Ар къы-
зыхэкIри гурыIуэгъуэщ: Адыгейр тхыдэм и 
фэеплъхэмкIэ къулейщ, лъэхъэнэ зэмы лIэ у-
жьыгъуэхэр къызэщIаубыдэу. Ахэр сакъыу 
хъумэн хуейщ.

КъумпIыл Мурат къыхигъэщащ Адыгейм и 
пасэрей тхыдэ къулейм и фэеплъхэр нэсу 
къэхутэным мыхьэнэшхуэ зэриIэр. Псом 
хуэмыдэу ахэр яхуэщхьэпэнущ щIыналъэм и 
блэкIар зэзыгъэщIэну хуейуэ къахуебла-
гъэхэм. Абы къыхэкIыу иджы топсэлъыхь 
щIыпIэм дэт музей зэIуха къызэгъэпэщыным, 
сыту жыпIэмэ, къагъуэтахэр хъума хъунущ, 
абы къыхэкIыу зыплъхьакIуэхэми къахэхъуэ-
нущ. Шэч хэлъкъым Дэгукъуэ хуейр Адыгейм 
и зыплъыхьакIуэ утыку телъыджэ зэрыхъу-
нум. 

УЭРДОКЪУЭ Женя.

КъБР-м и Iэтащхьэ КIуэкIуэ Казбек лэжьыгъэ Iуэху-
кIэ хуэзащ Къэбэрдей-Балъкъэр Республикэм зэзы-
гъэкIуж хеящIэхэм я лэжьыгъэр къызэгъэпэщыным-
кIэ IэнатIэм и унафэщI Муртазэ Борис. 2023 гъэм 
зэрылэжьам, хеящIэ Iуэхухэр егъэкIуэкIыным хуэ-
гъэпса щытыкIэ тэмэмхэр къызэгъэпэщынымкIэ 
адэкIэ я пщэрылъхэр зыхуэдэм тепсэлъыхьащ.

ЗЭЗЫГЪЭКIУЖ хеящIэхэм суд щащIэ щIыпIэхэр щIы-
налъэм и район псоми щолажьэ. Ахэр цIыхухэм я шына-
гъуэншагъэм, зи узыншагъэм къимыхьхэр къатемы-
хьэлъэу зэрекIуэлIэфыным тещIыхьауэ къызэгъэпэщащ.  
АдэкIи цIыхухэм я тыншыпIэм хуэщIауэ лэжьыгъэр зэ-
рырагъэкIуэкIыным иужь итщ.

Гулъытэ хуащIащ IэнатIэр бжыгъэрылъанэм хуэ-
гъэкIуэным: щIыпIэ псори интернеткIэ къызэгъэпэ-       
щащ, зэзыгъэкIуж хеящIэхэм я сайтхэр къыщыб-
гъуэтыфынущ Урысей Федерацэм и «Правосудие» къэ-
рал автоматизацэ системэм, электрон Iэмалыр къэб-
гъэсэбэпу дэфтэрхэр зэIэпыпхыфынущ, электрон лъэIу, 
зэрызыхуагъазэ тхылъхэр хэту.

Бжыгъэрылъанэм 
хуагъакIуэ

КъБР-м и Парламентым и УнафэщI Его-
ровэ Татьянэ республикэм и хабзэубзыху 
орган нэхъыщхьэм и зэIущIэ щригъэ-
кIуэкIащ Кавказ Ищхъэрэм Гъуазджэхэм-
кIэ и къэрал институтым. Абы щытепсэлъы-
хьащ щIыналъэм щэнхабзэмрэ гъуаз-
джэмрэ зыщегъэужьынымкIэ еджапIэ нэ-
хъыщхьэхэм ягъэзащIэ къалэным.

ЗЭIУЩIЭМ и пэ къихуэу, депутатхэм инсти-
тутым зыщаплъыхьащ. Егоровэ Татьянэ жи-
Iащ КъБР-м и Парламентым и комитетитIым 
- ЕгъэджэныгъэмкIэ, щIэныгъэмрэ щIалэ-
гъуалэм я IуэхухэмкIэ, ЩэнхабзэмкIэ, жыла-
гъуэм зегъэужьынымрэ хъыбарегъащIэ поли-
тикэмкIэ - къаIэта Iуэхум мыхьэнэшхуэ иIэу 
къызэрилъытэр.

- Щэнхабзэмрэ гъуазджэмкIэ еджапIэ нэ-
хъыщхьэхэр илъэс пщIы бжыгъэ куэд хъуауэ 
йолэжь зэфIэкI зиIэ IэщIагъэлIхэр гъэхьэ зы-
рыным, ди хабзэхэр, тхыдэ къулейр хъумэ-
ным, абыхэм нэгъуэщIхэр щыгъэгъуэзэным. 
А къалэнхэм ди зэманми зэрызамыхъуэжар 
икIи гулъытэ лей зыхуэщIыпхъэхэм зэра-
щыщыр, - жиIащ Егоровэм. 

- Илъэс 30-м щIигъуауэ Кавказ Ищхъэрэм 
ГъуазджэхэмкIэ и къэрал институтым щIа-
лэгъуалэр егъасэ, ирегъаджэ. Къыхэгъэщып-
хъэщ, щэнхабзэмрэ гъуазджэмрэ епхауэ 
апхуэдэ еджапIэ Кавказ Ищхъэрэм нэгъуэщI 
зэримытыр. Нобэ ди нэкIэ тлъэгъуащ ар 
егъэджэныгъэ Iуэхум сыт и лъэныкъуэкIи 
зыхуей хуэзэу къызэрыхузэгъэпэщар, - ды-
щIигъуащ Егоровэм. 

Кавказ Ищхъэрэм ГъуазджэхэмкIэ и къэрал 
институтым и ректор Рахаев Анатолий теп-
сэлъыхьащ ирагъэкIуэкI лэжьыгъэм, гъуаз-
джэм епха IэщIагъэлI ныбжьыщIэхэр зэра-
гъэхьэзырым. ЕджапIэм факультетиплIрэ ка-
федрипщIрэ иIэщ, апхуэдэуи абы епхауэ 
мэлажьэ Щэнхабзэмрэ гъуазджэхэмкIэ кол-
леджыр, Сабий зэчиифIэхэм папщIэ гъуаз-
джэхэмкIэ школыр, щIэныгъэ гуэдзэн щрат 
къудамэр, МакъамэмкIэ кадет корпусыр.

Иужьрейм къыщытеувыIэм, Рахаевым 
жиIащ абы и духовой оркестрыр (2016 гъэ 
 лъандэрэ мэлажьэ) Къэбэрдей-Балъкъэрым 
и мызакъуэу, къэралым и щыхьэрми щекIуэкI 
жылагъуэ-политикэ Iуэхушхуэ куэдым 
зэрыхэтыр. 

Илъэс 33-м къриубыдэу, институтым IэщIа-
гъэлI 2146-рэ игъэхьэзыращ. Ар къэзыуха 
цIыху 250-м щIигъу урысейпсо, дунейпсо зэ-
хьэзэхуэхэм щытекIуащ, 85-м щэнхабзэмрэ 
гъуазджэмкIэ щIыхь зиIэ цIэ лъапIэхэр къы-
хуагъэфэщащ, цIыхуихым Къэрал саугъэтхэр 
къратащ, 15-р щIэныгъэхэмкIэ кандидат               
хъуащ. 

- Уэрэдымрэ макъамэ Iэмэпсымэхэмрэ я 

тхыдэр джыным ехьэлIауэ къэхутэныгъэ 
 езыгъэкIуэкI еджапIэхэм ди институтыр 
ящыщщ. Абы щыхьэт тохъуэ къыдэдгъэкI мо-
нографиехэр, щIэныгъэ тхыгъэхэр, КИФЩI-м 
ис лъэпкъхэм я гъуазджэхэм теухуа кон-
ференцхэм дызэрыхэтыр, ди лэжьыгъэхэр 
Урысейми хамэ къэралхэми къызэры щыт-
редгъа дзэр, - дыщIигъуащ Рахаевым.

КъищынэмыщIауэ, институтыр хущIокъу и 
студентхэр щIыналъэ, федеральнэ проект 
зэхуэмыдэхэм, зэпеуэ зэмылIэужьыгъуэхэм-
рэ щIэныгъэ конференцхэмрэ жыджэру 
зэрыхигъэтынум. Кавказ Ищхъэрэм гъуаз-
джэхэмкIэ и къэрал институтым къызэ-
регъэпэщ Лъэпкъ макъамэмкIэ «ЩIалэ-
гъуалэ. Гъуазджэ. ЗыузэщIыныгъэ» дунейпсо 
фестивалыр. Абы зыкърагъэхьэлIэ УФ-ми 
 хамэ къэрал гъунэгъуми жыжьэми я макъамэ 
еджапIэхэм я студентхэм. 

УФ-м ЩэнхабзэмкIэ и министерствэм 
 «Урысейм щрагъэжьащ» и федеральнэ про-
граммэмрэ «Щэнхабзэ» лъэпкъ Iуэхумрэ 
хыхьэу, 2022 гъэм къызэIуахащ «Арт-Идея» 
центрыр. Ар сэбэп яхуохъу студентхэм гъуаз-
джэм ехьэлIауэ къагупсыс я Iуэхухэр ягъэ-
зэщIэным. 

Депутатхэр щIэупщIащ IэщIагъэлIхэр зэра-
гъэхьэзыр Iэмалхэм, «Къуажэм и щэнхабзэ 
лэжьакIуэ» программэр къызэрыхалъхьэм, 
Щэнхабзэмрэ гъуазджэхэмкIэ колледжымрэ 
МакъамэмкIэ кадет корпусымрэ я лэжьы-
гъэм, щэнхабзэм и лэжьакIуэхэм я улахуэр 
зыхуэдэм, ирагъаджэ студентхэр иужькIэ Iэ-
натIэкIэ къызэрагъэпэщыжу щIыным зэре-
гупсысыпхъэм, нэгъуэщIхэми.

 ЗэIущIэм хэтащ Художественнэ егъэджэ-
ныгъэмкIэ методикэ центрым и унафэщI Бэр-
бэч Беслъэнрэ КъБР-м Егъэджэныгъэмрэ 
щIэ ныгъэмкIэ и министерствэм и къудамэм и 
IэщIагъэлI-эксперт Елей Альбинэрэ. Дэтхэнэ-
ми и Iуэху еплъыкIэм едэIуа нэужь, депутат-
хэм гу зылъытапхъэхэр ягъэбелджылащ. 

КъищынэмыщIауэ зэIущIэм депутатхэр 
щытепсэлъыхьащ «КъБР-м пщIэ зыщIат ма-
шинэ гъэувыпIэхэм ехьэлIа мардэхэм теу-
хуауэ», «Лъэпкъ IэпщIэлъапщIагъэхэм ятеу-
хуауэ» КъБР-м и Законым зэхъуэкIыныгъэ-
хэр хэлъхьэным и IуэхукIэ» республикэ закон-
хэм я проектхэм. Апхуэдэуи хэплъащ УФ-м 
щIыпIэ унафэр зезыхьэ IэнатIэхэм я лэжьы-
гъэр къызэ ры щызэрагъэпэщым, волонтёр 
лэжьыгъэмрэ псапэ Iуэхухэмрэ, УФ-м Адми-
нистративнэ хабзэхэр къызэпемыгъэу ды-
нымкIэ и Кодексым зэхъуэкIыныгъэхэр хэлъ-
хьэным ятеухуа фе деральнэ законхэм я 
 проектхэми.

КъБР-м и Парламентым и
 пресс-IуэхущIапIэ.

Гъуазджэмрэ щэнхабзэмрэ хуагъасэ

Къэбэрдей-Балъкъэрыр яхуощыгъуэ «Крокус Сити Холл» концерт гъэлъэгъуапIэм къыщыхъуа гузэвэгъуэшхуэм зи Iыхьлыхэр хэкIуэдахэм 

хъунур. «Абыхэм адэкIэ къа-
пэплъэр узэмыхъуэпсэн гъа-
щIэ Iыхьэщ - зэрахьа лейм 
хуэфащэ ялъысыжынущ, къэ-
кIуэн яIэкъым абыхэм», - къы-
хигъэщащ Президентым.

«Iуэхур езыгъэлэжьахэр 
зыщыгугъыр лъэпкъхэм яку 
зэгурымыIуэныгъэ къыдэлъ-
хьэнырщ», - жиIащ УФ-м Фе-
дерацэмкIэ и Советым Къэ-
ралзэхуаку IуэхухэмкIэ и коми-
тетым и унафэщIым и япэ 
 къуэдзэ Джабаров Владимир. 
Языныкъуэ политикхэм къы-
халъхьащ къэралым къэIэп-
хъуэхэм ятеухуа хабзэр нэхъ 
гъэткIиин хуейуэ. УФ-м и Къэ-
рал Думэм и УнафэщIым и 
 къуэдзэ Даванков Владислав 
и телеграм-напэкIуэцIым 
щит хащ зымащIэкIэ хабзэр 
къызэпызыуда мигрантыр 
къэралым игъэкIыжыпхъэу, 
апхуэдэуи бжыгъэрылъанэ Iэ-
малхэмкIэ якIэлъыплъыну. 
Кърымым къыбгъэдэкIыу 
Урысейм и Къэрал Думэм и 
депутат Шеремет Владимир 
къелъытэ дзэ Iуэху хэхар 
екIуэкIыхукIэ нэгъуэщI къэ-
рал хэм я цIыхухэр ди Хэкум 
кърагъэхьэн хуэмейуэ. 

Гъатхэпэм и 26, гъубж

Къэмэх узыфэр зыпкърыт-
хэм я махуэщ

1898 гъэм къалъхуащ кав-
казыбзэхэр зыджа щIэны-
гъэлI, филологие щIэны-
гъэхэмкIэ доктор, профессор, 
Куржым щIэныгъэхэмкIэ и 
академием и академикыу 
щыта, Абхъазым, КъБР-м, 
Шэшэн, Ингуш, Дагъыстэн 
республикэхэм щIэныгъэмкIэ 
щIыхь зиIэ я лэжьакIуэ, Кур-
жым и къэрал саугъэтым и 
 лауреат Чикобавэ Арнольд.

Дунейм и щытыкIэнур
«pogoda.yandex.ru» сайтым 

зэритымкIэ, Налшык уэшх 
къыщешхынущ. Хуабэр ма-
хуэм градуси 8 - 11, жэщым 
градуси 2 - 5 щыхъунущ. 

Гъатхэпэм и 27, бэрэжьей

Урысейм и МВД-м и къэрал 

кIуэцIыдзэхэм я махуэщ
Театрым и дунейпсо ма-

хуэщ
1917 гъэм Налшык Гъэзэ-

щIакIуэ комитет къыщызэра-
гъэпэщащ.

1925 гъэм къалъхуащ 
 КъБР-м и цIыхубэ усакIуэ 
 Балъкъэр Фоусэт.

1937 гъэм къалъхуащ биоло-
гие щIэныгъэхэмкIэ доктор 
ЩхьэщэмыщI Хьэту.

1953 гъэм къалъхуащ 
 КъБР-м щIыхь зиIэ и егъэ-
джакIуэ, республикэм и Пар-
ламентым и депутату щыта 
Тыкъуэ Зое.

Дунейм и щытыкIэнур
«pogoda.yandex.ru» сайтым 

зэритымкIэ, Налшык уэшх 
къыщешхынущ. Махуэм хуа-
бэр градус 11 - 13, жэщым  гра-
дуси 4 - 7 щыхъунущ.

Псыр  гъужми,  жапIэр  къонэ.
Лъэпкъ Iущыгъэ:

Зыгъэхьэзырар
ЩХЬЭЩЭМЫЩI Изэщ.

КъБР-м и Парламентым и Жыла-
гъуэ советым и УнафэщI Бечелов 
Ильяс зи чэзу зэIущIэр гъатхэпэм и 
22-м иригъэкIуэкIащ. Абы щы-
тепсэлъыхьащ Къэбэрдей-Балъ-
къэр Республикэм цIыхубэ транс-
портыр зэрыщылажьэ щIыкIэм. 

ЗЭIУЩIЭМ хэтащ КъБР-м и Парла-
ментым и УнафэщI Егоровэ Татьянэ. 
Ар псом япэу къызэхуэсахэм ехъуэ-
хъуащ Урысейм и президент хэхы-
ныгъэхэр республикэм къызэгъэпэ-
щауэ, шынагъуэншэу зэрыщрагъэ-
кIуэкIамкIэ, икIи дыщIигъуащ цIыху-
бэр дяпэкIи къэралым и пашэм къуэту 
я къэкIуэнур зэраухуэнур. 

- Нобэ къэфIэта Iуэхум мыхьэнэ-
шхуэ иIэщ, сыту жыпIэмэ транспор-
тым и лэжьыгъэр тэмэму зэрызэтеуб-
лам куэдкIэ елъытащ цIыхухэм я гъа-
щIэр тыншу ирахьэкIыныр, - жиIащ 
Егоровэм. - Абы и лъэныкъуэкIэ 
 КъБР-м и Парламентым къищта за-
конхэр егъэфIэкIуэным зэпымыууэ 
дыкIэлъоплъ. Апхуэдэуи ахэр зэра-
гъэзащIэри къыдопщытэ. Республи-
кэм щыпсэухэр транспорткIэ къызэ-
рызэгъэпэщам дыщытопсэлъыхь 
«стIол хъурейхэм», «Правительствэм 
хухах сыхьэтхэм». УФ-м и Президен-
тыр Федеральнэ Зэхуэсым Зэрызы-
хуигъэзам къыщигъэлъэгъуауэ щы-
тащ цIыхубэ транспортыр егъэфIэкIуэ-
нымрэ а IэнатIэм зегъэужьынымкIэ 
къалэн нэхъыщхьэхэмрэ пщэрылъ-
хэмрэ. Абы ипкъ иткIэ, иджыблагъэ 
УФ-м и Президентыр хэту Iуэху дахэ 

Газетым и тхыдэ на-
пэкIуэцIхэр адрей IэнатIэ-
хэм ейм ещхькъым. Абыхэм 
я дэтхэнэми яхъумэ рес-
публикэм и къалэ, жыла-
гъуэ къэс яча лъэбакъуэхэр. 
А лэжьыгъэ мытыншым зи 
гуащIэ хэзылъхьа журна-
листхэм сыт щыгъуи ящIы-
гъуащ щIыналъэм щекIуэкI 
Iуэхугъуэ нэхъыщхьэхэм 
ятеухуа тхыгъэхэр зи Iэда-
гъэщIэкI купщIафIэхэмкIэ 
нэхъри къулей зыщI фото-
корреспондент Iэзэхэр. 
Сурэт техыным сыт хэлъ 
жаIэнщ, ауэ псори зэлъыты-
жар ар зи къалэным и дуней 
еплъыкIэмрэ и псэ къулеи-
гъэмрэщ. 

«Ленин гъуэгу», иужькIэ 
«Адыгъэ псалъэ» газетым 
илъэс куэдкIэ щылэжьа фо-
токорреспондент Щомахуэ 
Владимир дуней и пIалъэ 
зыщIэ цIыхут. Ар сыт щы-
гъуи дэни нэсырт, ныбжь 
гуэрым нэса пэтми, и жана-
гъыр умыгъэщIэгъуэн плъэ-
мыкIыу. Куэд къипсэлъуи 
щыттэкъым ар. Журналист-
хэм пщэдджыжьым къа-
хыхьэнт, къыпэщылъ лэ-
жьы гъэхэм зыщигъэгъуэ-
зэнти, щIэкIыжынт. Къалэм 
къыщыхъуа, щыпсэуа цIы-
хум адыгэбзэ къабзэ Iу-
рылъкIи уеджэнтэкъым, ауэ 
зыми емылъытауэ, езым и 
Iуэху еплъыкIэ гъэхуа иIэжт 
- упэрыуэу, имычэзууэ бгъэ-
пIейтейуэ ифIэфIтэкъым. 
Абы зэуэ гу лъыптэрт и зы 
плъэгъуэмкIи.

Пщэдджыжь къэс диIэ 
зэхуэсым ипкъ иту редактор 
нэхъыщхьэм гупыр дри-
джэри, ди къалэнхэм ды-
щигъэгъуэзащ. Сэри сы-
къэувагъащIэти, къыщы-
щIэздзэнум сегупсысу сыз-
дэщысым, бжэр ину Iуихри 
къыщIэплъащ ар.

- Щхьэ ущыс? - зыкъыс-
хуигъэзащ абы макъ пхъа-
шэкIэ, - си яужьым ниувэт! А 
зэрыжиIа дыдэм сытету 
сыкIуэри, и бжэм деж сыу-
ващ. КъызэрыщIэкIыу зы 
лъэныкъуэкIэ сигъэуври, 
сурэттехыр зыбжанэрэ три-
гъэуащ. Сэ дэнэ щысщIэнт 
зэманыфI дэкIыжа нэужь а 
сурэтхэм дрихьэлIэжыну… 
Фотокорреспондентхэм я 
хабзэт газет лэжьакIуэхэм 
зэрымыщIэкIэ сурэтхэр 
трахрэ, абыхэмкIэ ягъэгу-
фIэжу…

Къалэкум дынэсыху зы 
псалъэ къыжьэдэкIакъым 
Владимир. Сабий садхэм 
ящыщ зым дынэсри, ды-
дыхьащ. Сэ зыри хэсщIы-
кIыртэкъым дыздэкIуэми 
дыщIэкIуэми, сеупщIынуи 
сытегушхуэртэкъым. Къы-
зэрыщIэкIымкIэ, цIыкIухэр 
хэту гъатхэм теухуа нэгу-
зыужь программэ ягъэ-
хьэзырауэ арат. Ди лэжьы-
гъэр зэфIэкIауэ дыкъы-
щыщIэкIыжым, ар пшы-
хьым кърагъэблэгъа 
пшы науэм бгъэдыхьэри, 
елъэIуащ, Печатым и унэм 
нэскIэ сыкъигъэкIуэтэжу 
сыщIигъэхьэжыну. Ар зи 
пшынэбзэм куэд дихьэха 
Лосэн Тимурт. 

АдэкIэ и лэжьыгъэм 

пищэну Владимир щыIу-
кIыжым къызжиIащ:

- Газетым ущылэжьэныр 
Iуэху къызэрыгуэкIкъым 
икIи куэд елъытащ уэ езыр 
узытетхыхьынур къэбгъуэ-
тыжыфыным. Сэ къалэм 
сыкъыщыхъуащ, сыщы лэ-
жьащ. Мы Налшык сымы-
цIыхуу зы лъагъуэ иIэкъым. 
СыбдэIэпыкъуну укъызо-
гъэгугъэ, лэжьыгъэм нэIуа-
сэ дыдэ ухуэхъуху.

Газетым сыщылэжьэху 
Щомахуэм сурэт трихыну 
здэкIуэ щIыпIэ куэдым сыз-
дишащ икIи куэдымкIэ 
къыздэIэпы къуащ. Нэ-
хъыжь нэст ар,  газет лэжьы-
гъэм гъуэгу хухэзыш щIалэ-
гъуалэм зэ радэIэпыкъун 
ищIэу, чэнджэщ щхьэпи 
яритыфу. Ноби газетым 
щылажьэ нэхъыжьхэм 
фIыкIэ дигу къыдогъэкIыж 
и нэгу пхъашэм зы мэскъ-
алкIэ зимыхъуэжу къытхи-
лъхьэу щыта гушыIэ 
купщIафIэхэр.

Щомахуэм и сурэт 
техыпIэр ебгъуанэ къатым 
тетт (нобэ а пэш дыдэм 
щIэсщ газетым и сурэттех 
ныбжьыщIэ Къарей Элинэ). 
ЗэрыгурыIуэгъуэщи, нобэ-
рей сурэттеххэм яIэ Iэмал-
хэр ди нэхъыжьхэм яIакъым 
- зы сурэт ягъэхьэзырыным 
махуэ псор щытекIуадэ къэ-
хъурт, уеблэмэ редакцэм 
нэху щыщагъэщ щыIэу. 
Владимир щылажьэ пэшым 
зэзэмызэ зыщытплъыхьы-
ну тфIэфIт къэувагъащIэ-
хэм. Сурэтылъэ дахэхэм 
ярылъыжу блынхэм екIуэ-
кIыу фIэлът трихахэм ящы-
щу езым нэхъ ин ищIыжа-
хэр. Абыхэм къищырт дэрб-
зэр Iэзэхэр, комбайнзехуэ, 
нартыхугъэкI цIэрыIуэхэр, 
къулыкъущIэхэр. Апхуэдэу и 
гъэтIылъыгъэхэм увыпIэ 
щхьэхуэ щаубыдырт 
Къэбэрдей-Балъкъэрым и 
щIыпIэ дахэхэм, хъупIэхэм, 
къуршхэм. Щомахуэм и 
сурэттехым къиубыд дэт-
хэнэ зы теплъэгъуэри къоп-
сэлъэным хуэдэу наIуэт, да-
хэт. Ахэр зэпэтплъыхьу щи-
лъагъукIэ, ар къытхукъуэ-
плъырти, мащIэу щIэгу- 

фIы кIыжырт, и гуапэ зэры-
хъуар къыуигъащIэу.

Фотокорреспондентыр 
су рэ тIыщIщ жытIэмэ, ды-
щыуэнущ. Художникым зэ-
ман иIэщ а къигъэщI Iэда-
къэщIэкIхэм егупсысыну, и 
гур зыхуэмызэгъа гуэрхэр 
зригъэзэхуэжыну. Сурэтте-
хым и творчествэр на-
пIэдэхьеигъуэм тещIыхьащ 
икIи ар къэзыубыдыфыр зи 
IэщIагъэр фIыуэ зылъагъу, 
зэчий зыбгъэдэлъ зырыз-
хэрщ. Щомахуэ Владимир 
дунейм ехыжыным къэнэ-
жа щымыIэу Налшык и 
щIыпIэ зыбжанэм абы и 
сурэт гъэлъэгъуэныгъэхэр 
щекIуэкIат. Абыхэм ящыщ 
зым сэ къыщыслъагъужащ 
газетым сыувагъащIэу а 
стрихауэ щыта сурэтри. Зэ-
манышхуэ дэкIат абы лъан-
дэрэ, сурэтри япэу слъагъуу 
арат.

- Щомахуэ Владимир 
бгъэ дэлъ талантыр гурэ 
псэкIэ зыхызощIэ. Абы 
удэлэжьэн къудейм, газет 
лэжьыгъэр ауэ къэгъэнауэ, 
гъащIэм ехьэлIа дерс куэд 
къыхэпхыфынущ, - къызжи-
Iат а лъэхъэнэм «Iуащхьэ-
махуэ» журналым лэжьэн 
щыщIэзыдза усакIуэ Къа-
ныкъуэ Заринэ. Щомахуэм 
ущыдэлажьэм деж, абы гу 
лъыуигъатэрт сурэт къэс и 
къэщтэкIэм, ар зыхэувэну 
тхыгъэм елъытауэ, къы-
хэхыпхъэхэр, ягъуэтын хуей 
увыпIэр, инагъыр. «Адыгэ 
псалъэ» газетым и тхыдэ 
напэкIуэцIхэм ящыщ зыр, 
шэч хэмылъу, сурэттеххэм 
яйщ. Ахэр зыхиубыда лъэ-
хъэнэм дача зы лъэбакъуэ-
ми куэд къыпхуаIуэтэжу. Ди 
республикэ газетхэм щы-
лажьэ нэхъыжьхэм яхэт-
къым Къэбэрдей-Балъкъэ-
рым щIыхь зиIэ и журна-
лист Щомахуэ Владимир и 
сурэтхэр зымыхъумэ. Ар 
сурэттех къудейтэкъым, зы-
хиубыда лъэхъэнэр зэрыба-
уэ жьыбгъэ нэгъунэ на-
пIэзыпIэм мыкIуэдыжыну 
зыхъу мэфа IэщIагъэлI  
нэст.

ЛЪОСТЭН  Музэ.

Зыужьыныгъэм, мамырыгъэм, зэкъуэтыныгъэм теухуауэ Къэбэрдей-Балъ-
къэрым ича лъэбакъуэ къэс дэзыIыгъа, ноби жылагъуэ гъащIэм и гъуазэ пэжу ди 
цIыхубэм къадекIуэкI  «Адыгэ псалъэ» газетым и япэ къыдэкIыгъуэр дунейм 
къызэрытехьэрэ илъэси 100 ирокъу. Абы къыхэкIыу нобэ щыщIэдзауэ тыдодзэ 
республикэм и тхыдэ напэкIуэцIхэм увыпIэ щхьэхуэ щызыубыда газетым къызэ-
пича гъуэгуанэм лъэхъэнэ-лъэхъэнэкIэ  зи гуащIэ хэзылъхьа лэжьакIуэхэм 
 ятеухуа тхыгъэхэмрэ гукъэкIыжхэмрэ, щIэджыкIакIуэхэм къытхуаIуэтахэр. 

Жылагъуэ  палатэм

Зыхунэмысхэми
щытепсэлъыхьащ

екIуэкIауэ щытащ, къэралым и щIы-
налъэ 12-м транспортыщIэхэр зэрыра-
тым теухуауэ. Ди гуапэ зэрыхъунщи, 
Къэбэрдей-Балъкъэрыр абыхэм яхэ-
хуащ икIи, зэрыфщIэщи, автобу сы-
щIэу 44-рэ къыдатащ. Шэч хэмылъу, а 
Iуэхум адэкIи пащэнущ. Гугъуехь 
диIэхэр 2030 гъэ пщIондэ къызэд-
нэкIын хуейщ.

КъБР-м и Парламентым Промыш-
лен ностымкIэ, транспортымкIэ, свя-
зымрэ гъуэгу IэнатIэмкIэ и комитетым 
и унафэщI Байдаев Сэлихь тепсэ-
лъыхьащ цIыхухэмрэ абыхэм я хьэп-
шыпхэмрэ къызэрырашэкIыр щы-
гъэунэхуа хабзэ нэхъыщхьэхэм, 
транспорт IэнатIэм щIыналъэм зыще-
гъэужьыным теухуауэ республикэ 
унафэщIхэм зэфIагъэкIым. Ар къы-
теу выIащ гугъуехь щыIэхэми. Абыхэм 
ящыщщ, псалъэм папщIэ, цIыхубэ 
транспортыр жьы зэрыхъуар, гъуэгу-
хэм автомобилыр зэрыщызэтри -  
хьэр, технологиещIэхэр псоми къызэ-
ры щамыгъэсэбэпыр, машинэхэм 
пкъралъ хьэ пкъыгъуэхэмрэ гъэсы-
ныпхъэхэмрэ я уасэм зэрыхэхъуэ 
зэпытыр, нэгъуэщIхэри.

КъБР-м транспортымрэ гъуэгу Iэна-
тIэмкIэ и министрым и къуэдзэ 
 Ахъуэхъу Алий жиIащ Кавказ Ищ-
хъэрэм СтатистикэмкIэ и IуэхущIа-

пIэм къызэрипщытэжамкIэ, 2023 
гъэм республикэм цIыху мелуан 29-м 
нэблагъэ къызэрыщрашэкIар, ар 
2022 гъэм елъытауэ проценти 5-кIэ 
зэрынэхъыбэр. Къэбэрдей-Балъ-
къэрым псори зэхэту маршрут 303-рэ 
щолажьэ: 85-р муниципальнэщ, 122-р 
район зэхуакум тетщ, 96-м щIына-
лъэхэр зэпащIэ. Мы зэманым рес-
публикэм и цIыхубэ транспортыр 1818-
рэ мэхъу. 

Ахъуэхъур тепсэлъыхьащ, минис-
терствэм нэгъабэ къыхилъхьэу, Нал-
шык къалэм и автовокзал №1-м тет 
маршрутхэр «Ищхъэрэ», «Ипщэ» вок-
залыщIэхэм зэрагъэIэпхъуэнум 
зэрелэжьа щIыкIэм. 

- Республикэм и районхэм къикI 
мар шрутхэр Налшык и Автовокзал 
№1-м техьэн щхьэкIэ къалэм кIуэ-
цIрыкIын хуей хъурт. Арати, вокза-
лыщIэхэр къалэ дэлъэдапIэхэм хуэзэу 
ухуэныр нэхъ тэмэму къэтлъытащ, - 
жиIащ къэпсэлъам. - Абы ехьэ лIауэ 
икъукIэ лэжьыгъэшхуэ екIуэ кIащ, икIи 
гъатхэпэм и 30-м щегъэжьауэ вокза-
лыщIэхэм лэжьэн щIадзэнущ. Къыхэ-
гъэщыпхъэщ, къалэм дэт машинэр 
абы къыхэкIыу нэхъ мащIэ зэрыхъу-
нур.

Ахъуэхъум жиIащ цIыху нэхъыбэ 
зэрыхуэ автобусхэр зэрагъэмэщIам 

гугъуехьхэри къызэришэр. Псалъэм 
папщIэ, маршрутым тет транспорт 
 нэхъ цIыкIухэр нэхъыбэ хъухукIэ, 
цIыху ирагъэтIысхьэным папщIэ ахэр 
«зэныкъуэкъун» хуей щыхъуи къы-
хокI. Абы водителхэр я зэманым 
къыкIэрегъэху, иужькIэ хабзэм къы-
текIыу хуабжьу къажыхьыжыну иужь 
йохьэ. А Iуэхугъуэхэр къэлъытауэ, 
 УФ-м и Президентым и пщэрылъкIэ, 
Къэбэрдей-Балъкъэрым автобусхэр 
щызэрагъэпэщын папщIэ, сом мел-
уан 400 нэгъабэ къыхуаутIыпщауэ 
щытащ (ищхьэкIэ къызэрыхэдгъэща-
щи, абыкIэ автобус 44-рэ къащэхуащ). 

Къэпсэлъам зэрыжиIамкIэ, къалэ-
ну зыхуагъэувыжхэм ящыщщ ику ит 
автобусрэ нэхъ ину 10 мынэхъ мащIэ 
илъэс къэс зэрагъэпэщыну. Абы 
щхьэкIэ республикэ бюджетым гъэ 
къэс сом мелуани 100-м нэблагъэ 
къыхагъэкIын хуей хъунущ.

ЗэIущIэм къыщыпсэлъащ Рос-
транснадзорым КИФЩI-м щиIэ къу-
дамэм и Къэбэрдей-Балъкъэр къэрал 
автонадзорым и щIыналъэ фондым и 
унафэщIым и къуэдзэ Вындыжь За-
мир, Налшык къалэм и щIыпIэ адми-
нистрацэм и Iэтащхьэм и япэ къуэдзэ 
Тонконог Анатолий сымэ. ХьэщIэхэм 
депутатхэм я упщIэхэми жэуап ира-
тащ.

ЗэIущIэм зэдэарэзыуэ къыщащтащ 
КъБР-м и Парламентым и Жылагъуэ 
советыр 2024 гъэм зэлэжьыну Iуэху-
гъуэхэр къыщыгъэлъэгъуа дэфтэрыр.

БАГЪЭТЫР  Луизэ.

Дунейм
щыхъыбархэр

Къэрал 
насыпыфIэхэр

ООН-м и экономистхэм 
утыку кърахьащ Насыпым-
кIэ дунейпсо докладым къы-
щыгъэлъэгъуахэр. Ар ягъэ-
хьэзыращ къэрали 137-м 
щыпсэу цIыху мини 100-м 
драгъэкIуэкIа щIэупщIэны-
гъэхэм ятещIыхьауэ. Абы 
къызэрыщыхьамкIэ, дунейм 
и къэрал нэхъ насыпыфIэу 
иджы ебланэрэ къалъытэ 
Финляндиер, адэкIэ къы кIэ-
лъо кIуэ Даниер, итIанэ Ис-
ландиер. Урысейр 72-нэ увы-
пIэм щытщ. Къэрал нэхъ 
насы пыншэ дыдэу къалъы-
тащ Афганистаныр, абы 
къызэ рыкIэрыху щыIэкъым 
Ливан, Лесото, Сьерра-Ле-
оне, Конгэ къэралыгъуэ-            
хэр.

ЯПЭУ мыпхуэдэ къэхутэны-
гъэхэр ирагъэкIуэкIащ 2012 
гъэм. Къэпщытэныгъэм псэу-

кIэмкIэ мыхьэнэшхуэ зиIэ 
Iуэхугъуих къыхалъытэ: къэ-
ралым и цIыхухэм ягъуэт со-
циальнэ дэIэпыкъуныгъэр, 
яIэ хэхъуэр, я узыншагъэм и 
щытыкIэр, я хуитыныгъэр, жу-
мартыгъэр, Iулъхьэ зэрыщы-
земыкIуэр. 

Узэмыхъуэпсэнщ 
къапэплъэр

Москва областым хыхьэ 
Красногорск къалэм ща-
лэжьа щIэпхъаджагъэ шы-
нагъуэм цIыхуи 100-м щIигъу 
хэкIуэдащ, 200-м нэблагъэм 
фэбжьхэр хахащ. ГущIэгъун-
шагъэр зылэжьахэр хабзэ-
хъумэ IэнатIэм и лэжьа-
кIуэхэм яубыдащ, абыхэм 
къыкъуахэщ Iэщэрэ Таджи-
кистаным и цIыхуу зэры-
щытым щыхьэт техъуэ пас-
портхэмрэ.

УФ-м и Президент Путин 
Владимир цIыхухэм зэрыза-
хуигъазэм щыжиIащ терро-
ристхэр зы лъэпкъми зэрыщы-
мыщыр, апхуэдэ зыгуэрми 
къыхэкIауэ щытынкIэ зэрымы-

Къэбэрдей-Балъкъэрым и Жылагъуэ палатэм и зи чэзу 
зэIущIэр абы и тхьэмадэ Берд Хьэзрэталий ири-
гъэкIуэкIащ. 

ЗЭХЫХЬЭМ кърагъэблэгъащ Къэбэрдей-Балъкъэрым 
егъэджэныгъэмрэ щIэныгъэмкIэ и министр Езауэ Анзор. Ар 
тепсэлъыхьащ зи пашэ къулыкъущIапIэм 2022 - 2023 гъэхэм 
республикэм егъэджэныгъэм и IэнатIэм щригъэкIуэкIа 
лэжьыгъэр зыхуэдэм. 

- 2023 - 2024 гъэхэр къэтщтэнщи, КъБР-м щолажьэ курыт 
щIэныгъэ щрагъэгъуэт IуэхущIапIэу 266-рэ. Абыхэм, псори 
зэхэту, сабийрэ ныбжьыщIэу 121603-рэ щоджэ. «Къэбэрдей-
Балъкъэрым и курыт школхэм егъэджэныгъэр къызэ-
рыщызэрагъэпэщыр иджырей мардэхэм хуэгъэкIуэн» («Мо-
дернизация школьной системы образования в КБР») щIына-
лъэ проектым хыхьэу, 2022 - 2023 гъэхэм республикэм курыт 
щIэныгъэ щрагъэгъуэт IуэхущIапIэу 59-рэ къызыхуэтыншэу 
зэрагъэпэщыжащ (2022 гъэм - 19, 2023 гъэм - 40), - къыхигъэ-
щащ Езауэм.

Министрым зэрыжиIауэ, зи гугъу ищIа проектым ипкъ иткIэ 
къагъэщIэрэщIэжыр езы школ ухуэныгъэхэм я закъуэкъым, 
атIэ апхуэдэхэр егъэджэныгъэмрэ гъэсэныгъэмкIэ нэхъ 
зыхуэчэму къалъытэ IэмэпсымэщIэхэмкIи жьы хъуа тхылъ-
хэмрэ абы дэгъуэгурыкIуэ гъуазэрыттхэмкIи къызэрагъэпэщ, 
егъэджакIуэ-гъэсакIуэхэр я Iэзагъэм щыхагъахъуэ дерсхэм 
ягъакIуэ, щIэпхъаджагъэ къыщымыгъэхъунымкIэ шына-
гъуэншагъэр къыщызэрагъэпэщ.  

Къызыхуэтыншэу къагъэщIэрэщIэжыну зыхуамурад еджа-
пIэхэм ящыщу, 2024 гъэм мазаем и 26-м ирихьэлIэу, 13-м 
ятеухуа дэфтэр тхылъымпIэхэр ягъэхьэзыращ, абыхэм ящы-
щу 7-м лэжьыгъэхэм щыщIадзащ.

Жылагъуэ палатэм и тхьэмадэм и къуэдзэ, географие 
щIэныгъэхэмкIэ доктор, профессор Федченкэ Людмилэ 
зэхыхьэм щытригъэчыныхьащ, егъэджэныгъэмрэ щIэны-
гъэмкIэ министерствэм зригъэхъулIахэм я гугъу ящI къудей-
кIэ зэфIамыгъэкIыу, зыхунэмысахэми щыщIагъэу къа-
лъытэхэми тепсэлъыхьын зэрыхуейм. 

- Дауи, апхуэдэхэри щыIэщ. Псалъэм папщIэ, лэжьыгъэр 
щаухын хуей пIалъэм сытым дежи ехъулIэркъым. Абы теу-
хуауэ ухуакIуэхэмрэ ахэр зыщыщ IэнатIэхэмрэ дгъэкъуэн-
шэфыну пэтми, ятеткъузащэркъым, сыту жытIэмэ, дыхэдэ 
хъумэ, псынщIэрылажьэм нэхърэ фIагъыр зэрынэхъыщхьэр 
къыдгуроIуэри. Республикэм и дэтхэнэ курыт еджапIэри лъэ-
хъэнэ кIэщIым къриубыдэу зыхуэныкъуэ псомкIи (иджырей 
мардэхэм къитIасэу) къызэрызэдмыгъэ пэщыфым къы-
хэкIыу, Къэбэрдей-Балъкъэрым ноби щыдиIэщ зи щIыбым-
кIи ущIыхьа иужькIи дызыIуплъэ блын, унэ лъэгухэр, сытым 
дежи зэлъыIухарэ къабзэу щагъэтын зэрыхуейм и «хьэтыр-
кIэ», Iуву сэху тракIарэ ялэжами, жьыфэ дыдэ къызытеуахэр. 
Уеблэмэ, «зэрызэтралъхьауэ щыта чырбышым фIэкIа къа-
хэмынауэ ара мыбыхэм?» яхужыпIэну, блынхэм уалъэIэса-
мэ, якIэрылъ цементыр къыкIэрыщэщыжу апхуэдэщ. Къи-
нэмыщIауэ, пэшхэр къызэрагъэплъ батарейхэр улъиищащи, 
пхыхуу гъуанэ хъупэным нэсащ, бжьамий кIуапIэхэри узыгъэ-
гужьейщ. Зи гугъу тщIы курыт еджапIэхэм я унэхэм иджыри 
фэ ятет хуэдэу щIэтлъагъур зи фIыщIэр абыхэм щылажьэ 
егъэджакIуэ-гъэсакIуэхэрщ. Ахэращ щылажьэ унэхэм я 
блынхэри, унэ лъэгухэри, ягу иримыхьу ялъагъу псори сэхукIи 
лэчкIи щIэзыхъумэр. А щытыкIэм, езы еджапIэхэм 
щылажьэхэм ямызакъуэу, дэри арэзы дыкъызэримыщIри 
шэч къызытумыхьэнщ. Аращ проектхэм дыщIыхуейри. 

Пэшым щIэсахэм ящыщ зым къызэрыхигъэщамкIэ, 
иужьрей илъэс бжыгъэхэм къриубыдэу къагъэщIэрэщIэж 
школхэр, нэхъапэхэм зэрыщытам хуэмыдэу, куэдкIэ нэхъ зы-
къизыхи IуплъэгъуафIи ящI, я IухьэпIэхэр нэщхъыфIагъэм 
тещIыхьарэ ущIыхьа иужькIи узрихьэлIэ сурэт гъэщIэрэщIа 
цIыкIухэм нэхъри нэжэгужэ уащIу. Къэпсэлъам зэрыжиIауэ, 
иджырей еджапIэхэм нэгъуэщI ухуэныгъэ щхьэхуэхэри къы-
пащIыхь хъуащ. Абыхэм спортымкIэ, гъуазджэмрэ IэпщIэ-
лъапщIагъэ зэмылIэужьыгъуэхэмкIэ гупжьей щхьэхуэхэр 
къы щызэрагъэпэщ, ныбжьыщIэхэр, нэгъуэщI щIыпIэ 
мыкIуэу, абыхэм зыщагъэсэфын хуэдэу.

КЪУМАХУЭ  Аслъэн.

«ЩIопщыкъукIэ» 
жьыбгъэр  къиубыдырт

20241924

ЦIыхубэ транспортым и къэкIуэнур

КъБР-м и Правительствэм щекIуэкIащ 
республикэм и цIыхухэр псы къабзэкIэ 
къызэгъэпэщынымрэ ар къызэра-
гъэсэбэпым и уасэр гъэбелджылыным-
рэ теухуауэ 2030 гъэ пщIондэ тещIыхьа 
 мардэхэм щыхэплъа зэIущIэ. Абы хэту 
КъБР-м ухуэныгъэмрэ псэупIэ-комму-
нальнэ хозяйствэмкIэ и министерствэм 
илъэс кIуам илэжьахэри къапщытэжащ. 
ЗэIущIэр иригъэкIуэкIащ КъБР-м и Пра-
вительствэм и УнафэщI Мусуков Алий. 

- ПСЭУПIЭ-коммунальнэ Iуэхутхьэбзэ нэ-
хъыщхьэхэм ящыщщ цIыхухэм къагъэ-
сэбэпын псы яIэныр. Абы зыкъомкIэ елъы-
тащ республикэм и экономикэм и щытыкIэ-
нури. Щхьэхуэу псым и Iуэхум дытепсэ-
лъыхьыну щIытедухуам и щхьэусыгъуэщ 
зэпыу имыIэу абыкIэ республикэр къызэ-
гъэпэщыныр егъэлеяуэ зэрыкъалэн гугъур 
икIи и гъэзэщIэным лъэпощхьэпо куэд 
зэрыхэтыр. Псом хуэмыдэу, гъэмахуэм 
деж цIыхухэм къабгъэдэкIыу тхьэусыхафэ 
куэд къытIэрохьэ, псыр куэдыIуэрэ зэ-
рызэпыум теухуауэ. Дэри абы и хэкIыпIэхэр 
къэтлъыхъуэн хуейщ. Пэжщ, иужьрей 
илъэсхэм республикэм и цIыхухэр псыкIэ 
къызэгъэпэщыным теухуауэ къалэн куэд 
зэфIэха хъуащ. Ауэ зэгугъун хуейхэр 
иджыри куэдщ. Мы зэIущIэм псым и Iуэхум 
Iэмалу иIэхэм дыщыхэплъапхъэщ. ЩIап-
хъэ-лэжьыпхъэхэр дгъэбелджылымэ, ар 
илъэсхэм зэпэлъытауэ тедгуэшэн, Iуэхум 
текIуэдэну мылъкур тетщIыхьын хуейщ. 
Абы папщIэ дэ пIалъэу къэдгъэлъэгъуащ 
2030 гъэ пщIондэ, - жиIащ Мусуковым. 

ЗэIущIэм къриубыдэу КъБР-м ухуэны-
гъэмрэ псэупIэ-коммунальнэ хозяйствэм-
кIэ и министерствэм 2023 гъэм илэжьахэр 
къипщытэжынащ. 

КъБР-м ухуэныгъэмрэ псэупIэ-коммуна-
льнэ хозяйствэмкIэ и министр Бэрбэч 
Алим и псалъэр иублащ илъэсым къриу-
быдэу зыхуэнэсахэмкIэ. 

- 2023 гъэм министерствэм иригъэкIуэ-
кIащ республикэм щыпсэухэм псэупIэ-
коммунальнэ Iуэхутхьэбзэхэр яхуэщIэным, 
ухуэныгъэхэм, абыхэм ятеухуауэ цIыху хэм 
я шынагъуэншагъэр къызэгъэпэщыным 
ехьэлIа лэжьыгъэ. УФ-м и Президентым, 
КъБР-м и Iэтащхьэм я унафэм тету 
делэжьащ абы. 2023 гъэм ухуэныгъэхэм 
текIуэдащ сом мелард 37,9-рэ. Ар 2022 
гъэм щыIа лэжьыгъэм еплъытмэ, про-
центи 105,9-рэ мэхъу. Зэпэщ хъуащ метр 
зэ бгъузэнатIэ мин 559,3-рэ хъу псэупIэ. Ар 
проценти 7-кIэ нэхъыбэщ 2022 гъэм тхузэ-
фIэкIам нэхърэ. Къапщтэмэ, «Стимул» 
программэм и фIыгъэкIэ цIыхухэр щIэтIыс-
хьащ къат куэду зэтет уни 114-м. А унэхэр 
Налшык, Бахъсэн, Май, Щхьэлыкъуэ, Сол-
датскэм щыIэхэщ. Зэхэту къызэщIиубы-
дащ метр зэбгъузэнатIэ мин 278,1-рэ. Про-
центкIэ ар 34,1-кIэ нэхъыбэщ 2022 гъэм 
 къигъэлъэгъуа бжыгъэм нэхърэ. 2024 гъэм 
метр зэбгъузэнатIэ мин 579-рэ хъу псэупIэ 
у хуэн хуейщ. ЦIыху щхьэхуэхэр псэупIэкIэ 
къызэгъэпэщыным 2023 гъэм текIуэдащ 
сом мелуан 93,7-рэ. Къэрал дэIэпыкъуны-
гъэ яIэрыхьащ цIыхуи 109-м. ПсэупIэ 
яхухэтхащ Херсон къиIэпхъукIахэми. Абы 
къикIа унагъуэ 443-м къэрал псэупIэ серти-
фикат яIэрыхьащ. ЩIышылэм и 1-м къриу-
быдэу сертификат 245-р къагъэсэбэ пы-
ным хьэзыр хуэхъуащ – абыхэм къыхуащэ-
хуащ сом мелуан 840,4-рэ и уасэ псэупIэ. 

2024 гъэм псэупIэ иратынущ дэIэпы-
къуныгъэ хуэныкъуэ цIыху щхьэхуэхэм - 
ныкъуэдыкъуэу 11-м, унагъуэщIэу 56-м. 
Кхъахэ хъуауэ къалъыта псэупIэхэр гъэмэ-
щIэнымкIэ программэм тету 2023 гъэм ме-
тр зэбгъузэнатIэ мини 3,7-рэ зыубыд 
псэупIэ 89-м цIыху 223-рэ къыщIагъэIэ-
пхъукIащ. Программэм и етIуанэ Iыхьэм 
тету 2024 гъэм ущыпсэуну къемызэгъ унэу 
183-м къыщIагъэIэпхъукIынущ цIыху 509-
рэ, - жиIащ министрым.

Бэрбэчыр къытеувыIащ къат куэду зэтет 
унэхэр зехьэным, псэупIэ-коммунальнэ 
Iуэхутхьэбзэхэм. Къат куэду зэтет унэхэм 
щыпсэухэм зэдай мылъкур зехьэнымкIэ 
2023 - 2025 гъэхэм тещIыхьа программэм 
тету унэ 75-рэ зыхуей хуагъэзащ. Республи-
кэ бюджетым къыхаха мылъкукIэ сом мел-
уани 135-рэ и уасэ лифт 45-рэ ягъэуващ. 
2024 гъэм зэрахьэн хуейщ къат куэду зэтет 
унэ 60. Абы текIуэдэнущ сом мелуан 524-
рэ. Уни 8-м щызэрахъуэкIынущ лифт 22-рэ. 
ЩIыпIэхэм иджырей теплъэ етынымкIэ 
программэм тету республикэм и щIыналъэ 
38-м 2023 гъэм зыхуей щыхуагъэзащ 
цIыхубэр щызэхуэс щIыпIэ 47-рэ пщIантIи 
110-рэ. Абы щыщу пщIантIэ 50-р КъБР-м и 

мылъкукIэ зэрахьащ. Республикэр илъэси 
100 щрикъум ирихьэлIэу КъБР-м и мылъку-
кIэ зыхуей хуагъэзащ цIыхубэм я дежкIэ 
мыхьэнэ зиIэ щIыпIэ 11. Къалэм теплъэ 
зэпэщ етынымкIэ урысей зэпеуэм щы-
текIуэри, Нарткъалэ щыIэ «Нарт» паркыр 
къызыхуэтыншэу къагъэщIэрэщIэжащ. 
2024 гъэм цIыхубэ зэхуэсыпIэу 29-рэ, 
пщIантIэу 30 къызэрагъэпэщыжынущ. 
Апхуэдэу, къалэм теплъэ дахэ етынымкIэ 
зэпеуэм щытекIуа Май, Шэджэм къалэхэм 
я «Городская площадь», «Движение впе-
рёд» щIыпIэхэр ягъэдэхэнущ. 2023 гъэм 
егъэджэныгъэ IуэхущIапIэу 4-м, цIыхухэр 
псыкIэ къызэгъэпэщыным епхауэ - 5, узын-
шагъэр хъумэнымкIэ IуэхущIапIэу - 3, щэн-
хабзэмкIэ - зы, мафIэсгъэункIыфI ма-
шинэхэр зыдэт щIыпIэу - 2 яухуэри лэжьэн 
щIадзащ. 2023 гъэм Белая Речкэ къуажэм 
цIыхухэр зэфэн псы къыщыхашащ псынэм. 

2023 гъэм республикэм щагъэбелджы-
лащ Архитектурэм и илъэсыр зэрыще-
кIуэкIынур, абы теухуауэ хабзэ щхьэ хуэхэри 
къащтащ. Къэрал къэпщытэныгъэ 243-рэ 
щекIуэкIащ IуэхущIапIэхэм, хьэры чэ ты-
щIэхэм я ухуэныгъи 198-м. Зэпымыууэ якIэ-
лъоплъ щэхуакIуэхэм я ахъшэкIэ ящI, 
реест рым иратха унэ 52-м. 

- Республикэм и цIыхухэр нэхъыбэ дыдэу 
зыгъэпIейтейхэм ящыщщ псыр зэрахури-
мыкъур. «Чистая вода» щIыналъэ проек-
тым тету, 2023 гъэм псы къыщIэшыпIэ 13 
къызэдгъэпэщын хуейуэ дгъэбелджылащ. 
Абы щыщу 11-р и кIэм нэблэгъауэ  къосэбэп. 
ЦIыхухэр псыкIэ къызэгъэпэщыным теухуа 
лэжьыгъэхэр зэпыуркъым, ауэ Iэма-
лыщIэхэри къэлъыхъуэн хуейщ, - жиIащ 
Бэрбэч Алим. 

Министрым зэIущIэм хэтхэр щигъэгъуэ-
защ республикэм и цIыхухэр псы къабзэкIэ 
къызэгъэпэщыным теухуауэ екIуэкI лэжьы-
гъэхэм, зыхунэсахэмрэ зыхуэныкъуэхэмрэ. 
Абы игъэбелджылащ 2030 гъэм нэсыху те-
щIыхьа мардэр. 

- Министерствэм и лэжьыгъэр хуэунэтIащ 
ди цIыхухэр зрикъун псы яIэным. КъБР-м 
щопсэу цIыху 903,266-рэ. Псы къабзэр 
зыхурикъур абыхэм я процент 91,3-рэщ. 
Псы зрикIуэ бжьамийхэм я кIыхьагъщ ки-
лометр мини 4165,8-рэ. КъигъэхъуапIэу 
536-рэ щыIэщ. Псыр зрикIуэ бжьамийхэр 
тIорысэ хъуащ процент 70,7-кIэ, псы къи-
гъэхъуапIэхэр – процент 58,7-кIэ. Къигъэ-
хъуапIэхэм 2022 гъэм къриубыдэу къра-
шащ псы кубометр мелуан 73,1-рэ. Рес-
публикэм и къуажэ, къалэ 34-рэ къызэ-
гъэпэщащ насос темыту езыр-езыру 
къыдэкIуей псыкIэ. Къуажэ 35-рэ къыдра-
шей псыкIэ къызэгъэпэщащ. Псы бжьа-
мий хэха яIэкъым къуажи 7-м. Псым ехьэ-
лIауэ щыIэ гуныкъуэгъуэхэр зэрыхъукIэ 
лъэныкъуэ иригъэзын хуейщ республикэр 
«Чистая вода», «Жильё», «Къуажэхэм я 
зыужьыныгъэ зэгъэуIуа», «Кавказ Ищ-
хъэрэ федеральнэ щIыналъэм и зыужьы-
ныгъэ» федеральнэ Iуэхухэм зэрыхэтым. 

2019 - 2023 гъэхэм къриубыдэу КъБР-м 
ухуэныгъэмрэ псэупIэ-коммунальнэ хозяй-
ствэмкIэ и министерствэм псы хуэIу хуэ-
щIэхэр ухуэнымрэ зыхуей хуэгъэзэ-
жынымрэ теухуауэ иригъэкIуэкIа лэжьы-
гъэхэм текIуэдащ сом мелард 1,4-рэ. Яу-
хуащ, зыхуей хуагъэзэжащ е зэрахъуэкIащ 
километр 435,8-рэ зи кIыхьагъ псы бжьа-
мийхэр. Псы къыщIэжыпIэ 46-рэ яубру-
уащ. «Чистая вода» Iуэхум тету 2019 - 2023 
гъэхэм яухуащ сом мелуан 398,8-рэ и уасэ 
псы IуэхущIапIэ 66-рэ. Яухуащ е зыхуей 
 хуагъэзэжащ псы зрикIуэ бжьамийуэ кило-
метри 169,1-рэ. Псы къыщIэжыпIэу 23-рэ 
яубрууащ. 

Мусуков Алий цIыхухэр псыкIэ къызэ-
гъэпэщыным ехьэлIа хэкIыпIэхэм ящыщу и 
гугъу ищIащ къуажэ, къалэ гупым ялъэIэс 
бжьамийхэр укъуэдииныр.

- Псым теухуауэ щыIэ лъэпощхьэпохэр 
къызэднэкIын папщIэ проектышхуэхэм 
дыхэтын хуейщ. Псы бжьамийхэр тIорысэ 
зэрыхъуам и щхьэусыгъуэхэм ящыщщ 
абыхэм республикэр зэман кIыхь хъуауэ 
псыкIэ къызэрызэрагъэпэщри, уеблэмэ 
дунейм и щытыкIэм зэрызихъуэжми. Пса-
лъэм папщIэ, псыр щигъуэжи щыIэщ. 
Мыхьэнэшхуэ яIэщ къуажэ, къалэ зыб-
жанэ зыгъэнщI псы бжьамиишхуэхэм. 
Респуб ликэм апхуэдэу щыIэщ Малкэ, Курп 
бжьамийхэр. Нобэ ахэри зыхуей хуэ-
гъэзэжыным хуэныкъуэщ. Апхуэдэ псы 
бжьамийхэр нэхъыбэ щIыпхъэщ. Делэжьы-
ну къытпэщылъщ Дзэлыкъуэ,  Бахъсэн, 
Шэджэм бжьамийхэм, - жиIащ Правите-
льствэм и УнафэщIым. 

ГУГЪУЭТ  Заремэ.

КъБР-м  и  Правительствэм

Псы къабзэр  псоми 
яхурикъун  папщIэ

ПлIанэпэр
зыгъэхьэзырар

ТАБЫЩ Муратщ

ЕщIэнокъуитIыр ХьэтIохъущокъуэхэ я 
деж лъэIуакIуэ кIуащ, зэщхьу вы джэмы-
дий къыIахыну.

ЗэшитIыр хьэщIэщ нэхъ гъунэгъум 
ирагъэблагъэри ягъэхьэщIащ. Кубан-
скэм къикIауэ нэгъуэщI зы гупи щыIэти, 
ахэри нэхъ хьэщIэщ жыжьэIуэм ира-
гъэблэгъащ. Жэщым хьэщIэхэм я 
пщафIэр къакIуэри, мо тIум къахукъуэ-
плъащ. ЕщIэнокъуитIым я Iэщэр фIэдза-
уэ - Iэщэхэр нэгъуэщIхэм ямыщхьу, езы 
тIури зэщхьу щысу щилъагъум, хьэ-
щIэхэм я пщафIэ щIалэ еплъэкIуам хуа-
бжьу фIэхьэлэмэт хъуауэ къыIукIыжащ. 
И гъусэхэм я деж къэкIуэжри яжриIащ:

 - Абы щIэситIым я Iэщэм нэхъ гъэщIэ-
гъуэн слъэгъуакъым.

Ар щызэхахым, хьэщIэхэм мурад 
ящIащ: «Уи хьэщIитIым я Iэщэр къатхуе-
Iыхи къыдэт, жытIэнщ», - жаIэри.

Пщэдджыжьым нэху къекIри, Хьэ-
тIохъу щокъуэр:

 - Сыт фыхуейуэ фыкъысхуэкIуа? - 
жиIэри щеупщIым:

- Уи хьэщIитIым я Iэщэр къытхуеIых, - 
жаIащ.

- Къызатмэ, къыфхуеIысхынщ, - жиIэ-
ри кIуащ. Уэзырмэсыр къыщылъэтри и 
Iэщэм епхъуащ.

- УвыIэ! - жиIэри Темыркъаныр хуэ-
губжьри игъэбэяуащ. - Пщыхьэщхьэ мо-
пхуэдэ щIыпIэмкIэ дыкIуэжынущи, нре-
кIуи къытпреув, езыхэм нэхъ яхуэфа-
щэмэ - яхьынщ, дэ нэхъ тхуэфащэмэ - дэ 
къытхуэнэжынщ, - къыжриIащ.

Сыт ярищIэнт, къыщIэкIыжри Кубан-
скэм щыщхэм я деж кIуэри яжриIащ:

 - Мыращ къызжаIар, къызатын ядэр-
къым.

Ар щажриIэм, хьэщIэхэм загъэгусэри, 
жэщым зыми ямыщIэу дэкIуэсыкIхэри 
ежьэжащ. ХьэтIохъущокъуэм и шыбз 
 гуартэм кIуэхэри, и шыбзыхъуэр яуIэри, и 
шыбзыр ирахужьэри ежьэжахэщ.

ЕщIэнокъуитIми «Дэ нэхъапэ ды-
къыдыхьарэ пэт, абыхэм нэхъапэ 
яупщIащ», - жаIэри загъэгусэри дэкIри 
ежьэжахэщ.

ЗдэкIуэм, мо шыхъуэ яуIам лъыр 
къыщIэжу пхъэру къэкIуэжу мо тIум къа-
рихьэлIащ.

- Мыр слIожь, къыпщыщIар сыт? - 
жаIэри щеупщIым, «Мыращ къэхъуар», - 
жиIэри къащыжриIэм:

- Нэгъазэ! - жаIэри шыхъуэр къамы-
гъэкIуэжу ирагъэгъэзэжри ирашэжьэ-
жащ.

- Иджы дэ дыкъэкIуэжыху, уэ моуэ 
щыс, - жаIэри еуэри езы тIур пхъэрым 
кIуащ. Зы Iуащхьэ гуэрым дэкIуейри, 
нэрыплъэр зыIуадзэри щыплъэм, ялъэ-
гъуащ шыр гупитIу зэкIэщIахуауэ лъэны-
къуитIкIэ ирахужьауэ яхуу.

- Иджы, Уэзырмэс, дэтхэнэмкIэ укIуэну 
уфIэфIми кIуэ! - жиIащ Темыркъаным.

- Уэ унэхъыжьщи, гъуэгу ижьыраб-
гъумкIэ кIуэ, сэ сынэхъыщIэщи, сэмэ-
гумкIэ сыкIуэнщ, - жиIащ Уэзырмэсым.

АбыкIэ зэгурыIуэри, еуэри шым и ужь 
ихьахэщ. ТIури гупитIым зырызу 
ящIыхьэри, яхэуэу хуежьэри, шыр зыху 
гупым ящыщ цIыху къэмынэу зэтра-
укIэри, езыхэр зытеса шыхэри къыха-
хуэри къахужащ.

- Мыр ХьэтIохъущокъуэм хуэши, 
мыпхуэдэ щIалитIым къыузагъэтащ, 
«ХьэтIохъущокъуэр пхъэ вакъэм тету 
псыунэм ирикIуэнщ» жаIэри, - жыIи ет, - 
шыбзыхъуэм унафэ хуащIащ.

Шыбзыхъуэм шыхэр ХьэтIохъущо-
къуэм иритащ.

- Мыпхуэдэ щIалитI якIэлъыпхъэрри, 
шыхэри къахужащ, гуартэр зыхухэр 
яукIри, абыхэм езыхэм яшхэри, уанэхэр 
зэрателъу, къыхагъэхьэри, ахэри къа-
хуащ. Уанэхэри трахри, пщыIэм щIа-
лъхьащ. Шыми уанэми зыми емыIусэ -
хэу еуэри ежьэжащ, - жиIэри зэрыхъуа-
хэри, зэрарихьэлIари, зыхуэдэхэри псо-
ри белджылыуэ жиIэжащ шыхъуэм.

- Алыхь-алыхь, ар, зэрыжыпIэмкIэ, 
ЕщIэнокъуитIыр аращ. Сытыр тщIэну, 
дэнэ дыкIуэну, абыхэм дауэ дакъелыну? 
- жиIэри ХьэтIохъущокъуэм гузэвэгъуэр 
къыкIэщIэзэрыхьащ.

Гузэвэгъуэм ирихужьэри, чэнджэ-
щакIуэ Тамбий и къуэм и деж кIуащ.

Щечэнджэщым, Тамбий и къуэр къе-
упщIащ:

- Уи деж ныщыкIуам я Iуэхум ущIэуп-
щIа, ныщIэкIуар зэбгъэщIа? - жиIэри.

- Хьэуэ, зэзгъэщIакъым икIи сы щIэуп-
щIакъым, - жиIащ.

- АтIэ, мис аращ абыхэм зыщIагъэгу-
сар. Абыхэм псэууэ дунейм утрагъэтын-
къым, фадэ яхузэгъэпэщи, къегъаши 
гъэфIэж яхуэщI! - къыжриIащ.

Апхуэдэу ищIри къриджащ, гъэфIэж 
яхуищIащ.

- Щхьэ фыкъэкIуауэ щытат? - жиIэри 
ХьэтIохъущокъуэр ЕщIэнокъуитIым 
еупщIащ.

- Зэщхьу вы джэмыдий папщIэкIэ ды-
нолъэIуну дыкъэкIуауэ щытащ, - жаIащ 
ЕщIэнокъуитIым.

- Захуэщ, - жиIэри вы джэмыдийри 
 къахузэригъэпэщщ, зы лIы цIыкIуи вым 
къыщIигъущ, мыбыхэм жаIэр бгъэза-
щIэу ЕщIэнокъуэхэ ущыIэнщ, мы выхэр 
яхузепхьэнщ, яхуэбгъэшхэнщ, - унафэ 
хуищIри, выхэр ЕщIэнокъуэхэ къригъэху-
ащ.

ЕщIэнокъуитIри я хьэщIэн зэфIэкIри:
- АтIэ жыфIар зэхэтхащ, - жаIэри сэлам 

зэрахыжри къэкIуэжахэщ.
Къэсыжхэри вы джэмыдийр дэту, лIы 

цIыкIури гуахъуэ кIэщIыр иIыгъыу выхэм 
яхэту кърихьэлIэжащ.

- Iэу, мыр слIожь? - жаIэри щыщIэуп-
щIэм, лIы цIыкIум къажриIащ, езым я 
унафэр игъэзащIэу, выхэр зэрихьэу абы 
щыIэну зэрагъэкIуар.

Мис а щIыкIэм тету зэкIужа хъури, 
 къайгъэншэу зэфIэкIыжащ.

ЕщIэнокъуитIыр
зэрагъэфIэжар

БорэжькIэ еджэу зы лIы пхъашэ гуэр щыIэт. Ар зекIуэлIт, езыр 
пщым къахэкIат. Борэжьым зы къуэ закъуэ иIэт. И къуэр зекIуэ кIуэ-
фу щыхъум, езыри жьы хъуати, «Иджы щIалэм и чэзущ» жиIэри, 
езыр тIысыжащ.

Зы жэщ гуэрым, Борэжьыр гъуэлъыжауэ, Борэм къыхузэгуэпу 
зыгуэр щыIэти, и унэм къыIухьэри, Борэм къеджащ: «Мопхуэдэ 
 Iуащхьэм накIуэ», - жиIэри. Езыр дэкIри ежьэжащ. Борэжьу мо 
лIыжь пхъашэр къэтэджщ, къыщIэкIри, и шым уанэ трилъхьэри 
дэкIащ. Iуащхьэ пIалъэ къритам дэкIри, зыри щыIэтэкъым. Мо 
лIыжь пхъашэр хуабжьу къэгубжьауэ зигъэкIэрахъуэу Iуащхьэм 
 тету, нэху щащ. Апхуэдэу здэщытым, жыжьэу плъэри, дыгъэм 
пэлыду, кIэс къихьрэ къэкIуэжу, зы шу закъуэ илъэгъуащ.

 - EI, хьэмэ къилъхуа, сэ къызэджар сымыгъуэтыжу мыбы сытету, 
уэ кIэс къэпхьрэ укъэкIуэжу, - жиIэри еуэри шу къэкIуэжыр ириуды-
хащ.

«Сыту пIэрэ мыр?» - жиIэри кIуэри бгъэдыхьэмэ, и къуэ закъуэр 
арт. КIэсу къихь хъыджэбзым зэригъэпэщыжу щхьэщыст. 
Борэжьыр щыбгъэдыхьэм, и къуэм и напIэр къызэтрихри, нэхъу-
нэхъуу и адэм къеплъащ.

«КIэс дахэ зыIыгъыр къэзгъэсщ, и сэмэгурабгъумкIэ езгъа-
пщэри, сэмэгурабгъумкIэ ирезгъэхьэхщ, и щхьэр фIэсхынщ, 
жысIэри сыщыбгъэдыхьэм, нэхъу-нэхъуу къызоплъ, сеплъыпэм - 
си къуэ закъуэр сиIэжкъым», - жиIэри гъуэгыу щхьэщытIысхьащ. 
Сыт ищIэжынт? ЩылIэм, къуажэм хъыбар яригъащIэри, и щIакIуэм 
кIуэцIишыхьри ишэжащ. Хьэдэри щIилъхьэжри «Мы дунейм сэ 
 нэхърэ нэхъ телъыджэ къызыщыщIа щыIэкъым», - жиIэри мащэ 
къитIщ, банэ гулъэ ирилъхьэри, абы хэгъуэлъхьащ: «Мыр сэ къэз-
лэжьа бэлыхьым папщIэ сшэчыжыпхъэщ», - жиIэри. Абы гугъу 
ехьурэ зыхигъэлIыхьыну мурад ищIауэ, сыт ямыщIэми, къа-
хухэкIыртэкъым.

Ар щызэхихым, къуажэм зы фызыжь цIыкIу дэсти кIуащ. «Сэ ар 
абы къисшыжынщ», - жиIэри. Епсалъэу хуежьэри, зикI, къыхуида-
къым. «Сэ нэхъ телъыджэ зыщIа дунейм къытехъуакъым, сэ 
бэлыхь стелъурэ сылIэжын хуейщ», - жиIэри.

КъыщыхуэмыгъэдаIуэм, жриIащ:
- АтIэ, сэ уэ нэхърэ нэхъ лей къысщыщIамэ, абы щыгъуэм 

къыхэкIыж, - жиIэри къигъэдэIуащ, - Сэ мы сыкъызэрыплъагъум 
хуэдэу фызыжь цIыкIуу сыщытакъым. Си лIыр лIы зэкIэлъыкIуэ 
гуэрт, зекIуэлIт. Зы махуэ гуэрым, ичынды хъуауэ, си лIым и 
шыпщэм дэсу щынэ фIыцIэ къихьри къыдыхьэжащ. И шыр пхъэлъ-
антхъуэм ирипхри, щынэр фIигъэжащ. ЩIалищ сиIэти, нэхъыжьыр 
шкIэхуж дэкIауэ, абрэдж шу гуп кърихьэлIэри щIалэр яхьащ.

«Яхь, уи къуэр яхь!» - жаIэри пхъэрыр къыщыдэлъадэм, шы 
щытым зридзри дэжащ.

Щынэр зэрыфIигъэжа сэри абы щынэм трилъхьауэ щылъти, 
щIалэ нэхъыщIэ цIыкIуитIыр щытти, нэхъыжьым сэр къищтэри, нэ-
хъыщIэ цIыкIу зекIуагъащIэр игъэгъуэлъри: «Дадэ щынэр зэрыфIи-
гъэжар мыпхуэдэущ» жиIэри фIигъэжащ. Ар щыслъагъум, щIалэ 
цIыкIум сыхуэгубжьащ. ЩIалэр гужьейри, сеIэ-сепхъуэ щхьэкIэ 
мыхъуу, щхьэлыпс ди гъунэгъути, зэрыжэм хуэдэу хэпкIэри, 
щхьэлым щIилъафэри итхьэлащ. ХьэдитIри къэсхьыжри зэб-
гъурыслъхьэжауэ щылъу, «пхъэрым кIэлъыжа уи лIыр къаукIащ», 
жаIэри щхьэкIуэ къыдыхьащ. Хьэдэри къашэжри ещанэу къыбгъу-
ралъхьэжащ. Сыт сщIэнт? Щыри зыуэ дэтхри щIэтлъхьэжащ. Сэри 
си закъуэпцIий жьыщхьэ мыгъуэ нэщIыжьу сыкъыщIэнащ...

Ауэрэ, илъэс заул дэкIауэ, а шкIэ мыгъуэ гуэрыр къэсхужын хуей-
ти, схуэкIуэн сиIэтэкъым. «Къэсхужынщ» - жысIэри сыдэкIауэ, шу 
гуп къысхуэзэри срахьэжьащ. Кубанскэм сахьри, зы пщы гуэрым 
сращащ. Абы сыщыIэурэ, хуабжьу ягу срихьти, пщым унафэ ищIри, 
и пщылIхэм ящыщу зы щIалэщIэ гуэр пщым хуабжьу фIыуэ илъа-
гъуу, хьэлэлу хуэлажьэу щытти, къысхагъэхьэжащ. Жэщым щIа-
лэщIэр къыщIыхьэжащ. Нэху дыкъекIри, щIалэр пцIанэу щыслъа-
гъум, абрэджым яхьауэ щыта си къуэм и щIыфэм телъа анэлым 
езгъэщхьри сеупщIащ: «Уэ дэнэ укъикIа, сыт лъандэрэ ущыIэ мы 
щIыпIэм?» - жысIэри. «Сэ мыпхуэдиз зэман лъандэрэ сыщыIэщ. 
Мопхуэдэ щIыпIэм сыкърахащ». «Адэ-анэ уиIэ?» «Си адэр сэ сы-
къыщахьым пхъэр къакIуэри, абы щаукIащ. Анэ сиIэщи - сщIэр-
къым псэуми». «Хэтыт уи адэм и цIэр?» «Мопхуэдэт», щыжиIэм, 
«Уэ уи анэр сэращ» жысIэри сыгъуэгыу зыщездзым, щIалэр хэгу-
жьеихьри, сеIэ-сепхъуэ щхьэкIэ мыхъуу, сIэщIэкIри зэрыпцIанэм 
хуэдэу, щIэжащ. Хы ФIыцIэм и Iуфэм дыIуст, зэрыжэм хуэдэу 
хэпкIэри, итхьэлащ. Сэри жьы, сымылэжьэжыф сыщыхъум, хуит 
сащIыжри, сыкъэкIуэжауэ сопсэу. Мис, мы фызыжь цIыкIу уэ 
къэплъагъур, абы хуэдиз бэлыхь и фэ икIарэ пэт, иджыри мэпсэу, 
уэ уи щIалэ пIэщIэукIэжамэ, слIожь, абы щхьэкIэ дунейр къутэжауэ 
щхьэ къэплъытэрэ? Сэ сыцIыхубзрэ пэт сыкъэнауэ сопсэу, уэ улIщ, 
ар пхуэмышэчу уи псэм бэлыхь телъу зыбгъэлIэжыну щхьэ мурад 
пщIа?

Фызыжь цIыкIум жиIэр щызэхихым, Борэжьыр къыхэкIыжри 
лIэжыхункIэ псэуащ.

ДыгулыбгъукIэ зэджэр 
езым и зэманым ибгъукIэ 
къэувын щыIэу имыдэну зы 
еру гуэрт. Абы и залымы-
гъэр псоми къащIат. Ар ауэ 
лIы пхъашэ къудейуэ къызэ-
тенэжыртэкъым, абы икIи 
зигъатхьэрт. Абы зэман 
кIэщIкIэрэ «тхьэшхуэ удж» 
иригъэкIуэкIырт. Абы «мы 
махуэр тхьэшхуэ уджщ» 
жиIэу джакIуэ щигъэкIуа 
махуэм езым и IэмыщIэм 
къихуэр - Тэрчыжьым мы-
дэкIэ къриубыдэ Къэбэрде-
ишхуэм жьыкIэфэкIэрэ са-
бийуэ исхэм нэмыщI, 
къэмынэIауэ къекIуалIэрт. 
«Тхьэшхуэ уджым» къы-
зэхуэсауэ хъуар, хъур хъууэ, 
бзыр бзыуэ зэхэкIырт. Ахэри 
щхьэж и ныбжь и гупу 
зэхэкIыжырти, щытт я тхьэм 
и унафэм пэплъэу.

Дыгулыбгъу - «тхьэр» - 
шэтырым къыщIэкIырти, и 
тхьэ шэнтыжьым - мывэш-
хуэжьым - тетIысхьэрт. 
ИтIанэ хуит ищIырт къы-
зэхуэсахэр джэгуну, зы хаб-
зэм тету: абы щыгъуэм 
бзыхэр езым и пащхьэ 
дыдэм блэджэгукIын хуейт, 
сыт хуэдизкIи я нэгу зэлъы-
Iухауэ, хъурейуэ зыкъы-
хуагъазэ-зыныхуагъазэурэ. 
Дыгулыбгъужьыр, а и па-
щхьэм къиджэгухьхэм, и 
тхьэ шэтыжьым здытесым, 
хэплъэурэ, и нэм къыфIэ-
нар къыхригъэшырт, шэ- 
ты рым иригъашэрти, зэ-
регуа кIуэу иIыгът, «хьэуэ» 

жаIэнуи хуиттэкъым.
Апхуэдэурэ а «тхьэшхуэ 

уджыр» Iэджэрэ зэхигъэтт, 
а Iуэхур езым иужэгъуу зэб-
григъэкIыжыхукIэ. Ар ап-
хуэдэурэ зэман IэджэкIэ 
екIуэкIащ. А Дыгулыбгъу и 
зэманым, а тхьэ нэпцIым 
хъыджэбз Iэджи игъэгулэ-
защ, фыз Iэджи зэхи-
уцIэпIащ. Дыгулыбгъу и тхьэ 
тIысыпIэ мывэжьым езы 
Дыгулыбгъу и цIэр къыхуэнэ-
жауэ, нобэми ныжэбэми 
цIыхухэр абы зэреджэр 
«Дыгулыбгъу и мывэжьщ». 
А мывэжьыр нобэми 
ныжэбэми щылъщ Зеикъуэ 
къуажапщэм деж... 

Дыгулыбгъужьым езыми 
и кIуэдыжыкIауэ жыхуаIэри 
мыпхуэдэущ: хьэжрэтымкIэ 
къикIауэ а зэманым зы щIа-
лэ гуэр, жылэгъу хъужауэ, 
къахэтт. А щIалэм фыз 
 къишэн идэртэкъым. И ныб-
жьэгъухэм къраIуэкIами, и 
Iэр ищIырт: «Сыт Дыгу-
лыбгъу фыз къыщIыхуэсшэ-
нур?» - жыхуиIэ щIыкIэуи 
фIэкIырт. А щIалэм езым 
жимыIэ пэтми, абы фыз 
къыщIимышэр цIыхухэм 
 къащIат. Ар Дыгулыбгъужь 
тхьэ нэпцIым и «тхьэ хабзэ» 
мыхъумыщIэр абы и гум 
темыхуэу арат. Апхуэдэурэ 
екIуэкIаи зы тэлайрэ, «щIа-

лэм и фыз къэшэгъуэ блокI» 
жаIэу хъуаи цIыхухэм. А 
цIыхум жаIэхэри и тхьэкIумэ 
иримыгъэхьэурэ, хъыджэб-
зу илъагъу псоми Дыгулыб-
гъужьым и фэ ириплъурэ 
екIуэкIаи. Ауэрэ, зэгуэрым 
щIалэм къыIэщIэлъэгъуащ 
зы хъыджэбз щIалэ дыдэ 
цIыкIу. Ар Дыгулыбгъу и 
фэрыуджми хэтатэкъым. 
Хъыджэбз цIыкIур, уи псэр 
димыхьэхынкIэ Iэмал имы-
Iэу, дахэ цIыкIут, щэныфIэ 
цIыкIут, тхьэ уджми хэмыта-
уэ къабзэ цIыкIут. Апхуэдэу 
щыхъум, щIалэм мурад 
ищIащ а хъыджэбз цIыкIур 
къишэну, нэхъ быдэжуи и 
гум ирилъхьащ тхьэрыпцIыр 
абы къылъимыгъэIэсыну.

ЩIалэм мурад зыхуищIа 
хъыджэбз цIыкIур къишащ 
щхьэгъусэу. ХьэгъуэлIы-
гъуэхэр зэрыдэкIрэ куэдыщэ 
мыщIауэ, Дыгулыбгъужьым 
и тхьэшхуэ уджакIуэр къэ-
хъуащ. Сыт ящIэнт щIа-
лэмрэ и щхьэгъусэ ныб-
жьыщIэ цIыкIумрэ. Зэгъусэу 
кIуащ. Фэрыуджыр зэхы-
хьащ. Щхьэж и увыпIэр 
игъуэ тащ. Дыгулыбгъужьыр 
и тхьэшхуэ шэнтым къытеху-
тащ. «Тхьэшхуэ уджри» 
ежьащ. Хьэжрэт щIалэм и 
ныбжьыщIэ цIыкIури ядо-
кIуэкI фэрыуджым. Куэдрэт? 

ЩIалэр зэплъэкIыу къызэ-
плъэкIыжыхукIэ, и фызыщIэ 
цIыкIур бзэхащ. Къэхъуар 
щIалэм дежкIэ гурыIуэгъуэт. 
Ар куэдрэ мыхъырыхъыщэу 
илъри, шэтырым Iухутащ. 
Бжэ хъумэ къыпэувар зэ уэ-
гъуэкIэ IуигъэлIыкIри, езыр 
шэтырым щIэхутащ. Тхьэ 
нэпцIымрэ щуIэгъэщIэ цIы-
кIумрэ зэрыуэ-зэрыбгт, 
зэрыфыщIырт: Дыгулыбгъу-
жьыр хъийм икIауэ мэкIий, 
мэгуо, и Iэр нысащIэ цIыкIум 
кърешыхьэкIри къегъэщIей, 
и пщэм сэр хуехь, щхьэр 
къыфIихыну зыхуещI: «Уэ, 
тхьэм и жыIэ уемыдэIуэну, 
хэт хуит узыщIар!» - жиIэурэ.

Дыгулыбгъужьым и нэм 
апхуэдизкIэ къытрихьати, 
абы и щIыбагъымкIэ къыб-
гъэдыхьар, езым нэхърэ 
 нэхъ Iеижу къэгубжьар, 
 къищIакъым. ЩIалэрти, 
куэдрэ мыIэнкуну, и къамэ 
маисэр «тхьэм» и блэгъугум 
хиукIащ, гупщэми дыхиIуу. 
Тхьэри абдеж щыджэлащ 
къэтэджыж имыIэу. ЩIалэ  
цIыкIур апхуэдизкIэ зэхиIуэ-
тат тхьэ нэпцI лъэщыжьым и 
къару зэ телъхьамкIи, ар 
бэуэжыф къудейуэ къиIэ-
тыжри, и блып къыр иIы-
гъыурэ и лIым шэтырым 
къыщIишыжащ... Къэхъуар 
къыщащIэм, абдеж цIыху-

хъуу кърихьэлIахэр къы-
зэрыIэтри, щIалэр яукIыну 
яубыдащ. «Ди тхьэр букIащ, 
тхьэ зыукI хэкIыжыркъым, 
тхьэр зыукIыр банэ ма-
фIэкIэ гъэсын хуейщ, мис уэ 
нэжэсым ди тхьэр букIащи, 
банэ мафIэкIэ удгъэсынщ», 
- жаIэрт.

ЩIалэр яукIын хъуащ. 
Апхуэдэу щыхъум, зи Iэ-зи 
лъэ пхауэ щылъ щIалэр 
къэпсэлъащ:

- Уей, си къуэшхэ, сэ си гу-
гъэмкIэ, фэ Iуэхутхьэбзэ-
шхуэ фхуэсщIащ, зэхэф-
щIы кIыу щытмэ. Фи хъы-
джэбз фыхуимытыжу, фи 
фыз фыхуимытыжу фы-
псэурти, иджы хуит фыхъу-
жащ. Абы щхьэкIэ сэ фIы-
щIэ схуэфащэщ. Ауэ, ар 
зэхэвмыщIыкIыу, фи тхьэ 
нэпцIыр зэрыфхэзудар фы-
фIэлеймэ, мис - фыкъыс-
хуитщ къызэфщIэнумкIэ. 
Абдежым цIыхухэр зэры-
гъэчэнджэщыжащ. Нэхъы-
жьыIуэхэм щIалэр гъэсын 
хуейуэ яукъуэдийрт. Ауэ 
езым нэхъ и ныбжь щIа-
лэхэр абы телъхьэ къыхуэ-
хъуащ:

- Тхьэр дгъэпцIащ, икIи ду-
кIым икIи фэдгъэгъэсым, - 
жаIэри щIалэр кърагъэлащ. 
Кърагъэла къудейм къы-
щымынэу, хъыджэбзхэмрэ 
щIалэхэмрэ зэдэарэзыуэ я 
тхьэ мыхъумыщIэр яхуэ-
зыукIа щIалэм «хьэщIэ ма-
хуэ» фIащащ. ХьэщIэмахуэ 
цIэри абы къытехъеикIащ.

Дыгулыбгъу  и  мывэ

Лъэпкъыр дунейм зэрытетыр къозыгъа-
щIэ Iуэхугъуэхэм ящыщщ ижь лъандэрэ 
къыдэгъуэгурыкIуэ и бзэр. Абы ири-
гупсысэ, ирипсалъэ, Iуэхури щIэныгъэри 
иридэзыгъэкI лъэпкъым пщэдейрей ма-
хуэхэмкIэ гугъэхэр ищI зэрыхъунум шэч 
хэлъкъым. Бзэр и гуащIэм зэрыхури-
къужым, дунейм къыщекIуэкI Iуэхугъуэ-
хэм ящыщу къимыIуэтэфын зыри зэ-
рыщымыIэм арэзы тохъуэ гупсыса-
кIуэхэри щIэныгъэлIхэри. Умыгъэлажьэ 
икIи узэрымыпсалъэ бзэращ кIуэдыжыр. 
Бзэр лъэпкъыншэу, лъэпкъыр бзэншэу 
зэрыщымыIэм, ахэр къызэдэгъэщIауэ 
зэрыщытым и щыхьэт нахуэщ апхуэдэ 
щытыкIэр.

БЗЭМ куэд зэрылъэкIынур пасэу цIыхум 
къыгурыIуащ - зылъэIэсым зыхуей гупсысэр 
псалъэ зэгъэпэщакIэ хуиIуэтэфащ, 
зылъэмыIэсми гъунэгъу зэрыхуэхъун Iэмал 
- тхыбзэр - къыхуигъуэтыфащ. ЦIыхум и 
зэхэщIыкIым къигъэщIа мы хэкIыпIэм лъа-
пIэныгъэу иIэр къыпхуэмыIуэтэн хуэдизщ - 
лъэпкъым и къэухьым къитIасэ щIэныгъэр 
гъэтIылъыпIэ ещI, ехъумэ, хуей щыхъум 
деж, къызыкъуехри, пшынэбзэу къызэре-
гъэкI. Абы фIы дыдэу щыгъуазэт тхыбзэ 
 хабзэ гуэрхэр иIами, пасэу зыфIэкIуэдыжа 
адыгэбзэм тхыгъэ хузэзыгъэпэщыну иужь 
ихьэгъа узэщIакIуэхэр, адыгэ щIэныгъэм и 
лъагъуэхэшхэр. Апхуэдэ жэрдэм щIагъуэхэр 
XIX лIэщIыгъуэм и кIыхьагъкIэ лъэпкъым и 
цIыху пэрытхэм къыхалъхьэ зэпыту екIуэ-
кIащ. Нэгумэ Шорэ, СулътIан Хъанджэрий, 
ХьэтIохъущокъуэ Къазий, Бырсей Умар, 
Тамбий Пагуэ, нэгъуэщIхэми яхузэфIэкIар 
уасэншэщ. Нэхъ къыхэгъэщыпхъэщ анэб-
зэмкIэ тхылъ щхьэхуэхэр дунейм къытезы-
гъэхьэфахэр, тхэпкъылъэ зэрагъэпэщу 
IуэрыIуатэхэр, гъэсэпэтхыдэхэр, псалъэ зэ-
гъэпэщахэр ятхыжу цIыхухэм я пащхьэ 
изылъхьэну хущIэкъуахэр. Абыхэм ящыщу 
дэ нэхъ зытедгъэщIэнур Бырсей Умарщ, 
абы и гуащIэдэкIырщ, иIа хъуэпсапIэхэм 
 ноби мыхьэнэ яIэу, гъуэгу къахуэгъуэтын 
 хуейуэ зэрыщытырщ.

Илъэс 20-м нэблэгъащ лъэпкъ махуэ-
гъэпсым плъыжьу къыхагъэщ махуэхэм 
Адыгэ тхыбзэм и махуэри зэрахэувэрэ. 
Адыгэ Хэкум и япэ Президенту щыта 
Джарым Аслъэн 2000 гъэм мэлыжьыхьым и 
10-м Iэ зыщIидза унафэм ипкъ иткIэ, гъат-
хэпэм и 14-р Адыгэбзэмрэ адыгэ тхыбзэмрэ 
я махуэу ягъэуващ. Ауэ сытми къызыкъуа-
хыу къыхахатэкъым ар - а махуэрат Бырсей 
Умар зэхилъхьа «Адыгэбзэ букварыр» ду-
нейм къыщытехьар. УнафэщI губзыгъэм и 
фIыгъэкIэ узэщIакIуэм и цIэр зэрылъэпкъыу 
щIэрыщIэу къахэIуэжащ, абы иригъэкIуэкIа 
лэжьыгъэмрэ къыщIэна IуэхущIафэхэмрэ 
зэлъэщIыса хъуащ. Иужьрей илъэсхэм ира-
гъэкIуэкI «Адыгэ Iуэрытх» дунейпсо Iуэху-
гъуэри зрагъэхьэлIэр Бырсейм и тхылъыр 
къыщыдэкIа махуэрщ.

Бырсей Умар и цIэр утыкум къихьэжами, и 
IэдакъэщIэкIхэм къэхутэныгъэ куп щIа-
фIэхэр иращIэкIми, гъэщIэгъуэнращи, и 
тхылъыр илъэси 170-м нэблагъэкIэ 
зыщIыпIи къыщыдэкIыжакъым. Ар къэгъэ-
науэ, япэ тедзэгъуэу Тифлис къалэм дунейм 
къыщытехьа а тхылъыр зылъэгъуа куэд 
щыIэкъым. Бырсейм и щIэиныр къэ-
зыхутэхэм я нэхъыбэм ялъэгъуар адыгэ пуб-
лицист цIэрыIуэ Сихъу Сэфарбий и лъэIукIэ 
КIубэ Шэхьбан тхылъым трищIыкIа Iэрыт-
хырат. КъуэкIыпIэм щыпсэу лъэпкъхэм я ин-
ституту Ленинград къалэм дэтым а лъэ-
хъэнэм щеджа Шэхьбант еджапIэм и тхылъ 
гъэтIылъыгъэхэм Бырсейм 1853 гъэм къы-
дигъэкIа тхылъыр къахэзыгъуэтэжар. 1926 
гъэм абы Iэрытхыр Сихъум деж къигъэхьы-
жащ. ИужькIэ Сихъум ар бзэщIэныгъэлэжь 
КIэрашэ Зейнэб тыгъэ хуищIыжыгъащ. Ар 
дунейм ехыжа нэужь, и тхылъхэр, Бырсейм 
и тхылъым тращIыкIа Iэрытхри зэрахэлъу, 
Адыгэ къэрал университетым къратыжащ.

Иджыри илъэс зыбжанэ дэкIын хуейт, 
тхылъыр къыдэгъэкIыжыным ехьэлIа Iуэху-
гъуэхэр къызэщIэрыуэжын щхьэкIэ. Апхуэдэ 
фIыщIэ зыбгъэдэлъыр хамэщIым къыщы-
хъуа, зи адэжь лъахэр илъэс тIощIырыпщI 
ипэкIэ зэзыгъэгъуэтыжа МэшхуэфI Нэж-
дэтщ. Тырку щIыналъэм къыщалъхуами, 
щIалэгъуэ пасэм къыщегъэжьауэ ар хэ-
купсэщ, адыгэм хуиIэ лъагъуныгъэри 
мыкIуэщIщ. Анэдэлъхубзэм и къэкIуэным 
игъэгупсысэу, ар нобэ зытет тхэпкъылъэм 
щыщIагъэрэ фIагъыу иIэхэр къихутэу, тхыб-
зэмрэ жьабзэмрэ я зыужьыныгъэр, адыгэ 
литературэбзитIыр зэгъунэгъу хъуным лъэ-
пощхьэпо хуэхъухэр зэригъэзахуэу емышы-
жу толажьэ МэшхуэфIыр.

Куэд лъандэрэ иригъэкIуэкI къэхутэ ны-
гъэхэм тегъэщIапIэ яхуищIын папщIэ, 
МэшхуэфIыр АКъУ-м Тхылъ гъуэтыгъуейхэр 
щахъумэ и къудамэм Бырсейм и тхылъым 
щыщIэупщIэгъат. Щыпэ къыдэкIыгъуэр 
зэрамыIэм, абы тращIыкIа Iэрытхым фIэкIа 
нэгъуэщI зэрамыхъумэм МэшхуэфIыр тхы-
лъыр къыдэгъэкIыжын зэрыхуейм ири-
шэлIащ. АбыкIэ зыдэгуэшахэм а гупсысэр 
къыдаIыгъащ икIи 2017 гъэм, узэщIакIуэр 
къызэралъхурэ илъэс 210-рэ щрикъум ири-
хьэлIэу, АКъУ-м и жэрдэмыр хэту «Адыгэбзэ 
букварыр» Тифлис къалэм дэт Къэрал уни-
верситетым и Адыгэ щэнхабзэ центрым 
къыдигъэкIыжащ. Тхылъ зыбжанэ фIэкIа 
мыхъуу къыдэкIыжами, абы мыхьэнэшхуэ 
иIэт - япэрауэ, ар япэу дунейм къыщытехьа 
щIыпIэм щIэрыщIэу къыщыдэкIыжащ, и 
пщIэр къалъытэри; етIуанэрауэ, адыгэбзэ 
щIэныгъэм лъагъуэщIэхэр пхиша хъуащ, 
Бырсейм и букварым и оригиналыр 
къыIэрыхьэжри.

Ауэ къоджэм уигъэжейркъым, жыхуиIэра-
щи, МэшхуэфI Нэждэт гукъеуэу иIэт 
узэщIакIуэ цIэрыIуэм и IэдакъэщIэкIыр 
 щалъхуа щIыналъэм къызэрыщыдэмыкIы-
жар, ар цIыхухэм нэхъыбэу яIэрыхьэну Iэ-
мал зэрамыгъуэтар. А гуращэр абы зригъэ-
хъулIащ, икIи адыгэбзэм и тхэпкъылъэм 
ехьэлIауэ иригъэкIуэкIа къэхутэныгъэхэр 
щIыгъуу Бырсейм и «Адыгэбзэ букварыр» 
щIэрыщIэу Мейкъуапэ къыщыдигъэкIы-
жащ.

«Бырсеикъуэ Умар и тхэпкъылъэ» фIэщы-
гъэр зиIэ тхылъыщIэр къытIэрыхьа нэужь, 
узэщIакIуэм и щIэиным нэгъуэщIынэкIэ 
дыхэплъа хъуащ, жытIэмэ пцIы дупсыну-
къым. Иджы фIэкIа Iэмал зэи диIатэкъым 
Бырсейр анэдэлъхубзэр зэрылажьэ бзэхаб-
зэхэм зэратепсэлъыхь щIыкIэхэм шэщIауэ 
деджэн, щапхъэхэр къызэрыхихым зыщыд-
гъэгъуэзэн. «УзэщIакIуэ» псалъэм дэ тщыщ 
куэдым кърагъэкIыр япэу лъэпкъыбзэм и 
алыфбей зэхэзыгъэува цIыхуращ. Ар пэж-
ми, и лъэпкъэгъухэр узэщIыныр пщэрылъ 
зыщызыщIыжа цIыхум алыфбей гъущэкIэ 
щIэныгъэ зыми зэрыбгъэдимылъхьэфынур 
фIыуэ къыгурыIуэу къыщIэкIынут. Апхуэдэ 
бгъэдыхьэкIэ имыIамэ, дауэ къызэрыб-
гурыIуэнур тхэпкъхэм (хьэрфхэм) я деж 
къыщригъажьэрэ, абыхэм я къэIукIэр, 
 макъхэр щызэбгъэдэувэкIэ, псалъэм къы-
щыхъу зэхъуэкIыныгъэхэр, щыIэцIэмрэ 

Лъагъуэхэшыр
къыдэзыгъэцIыхужа

плъыфэцIэмрэ я лэжьэкIэр, падежхэмрэ 
бжыгъэхэмрэ къызэрыхъур бзэ къабзэкIэ 
къызэриIуатэр. Умар щIэныгъэшхуэ зэрыб-
гъэдэлъам, гулъытэ ин дыдэ зэриIам, зы-
гъэпIейтей Iуэхугъуэр куууэ зэрызэпкъри-
хам и щыхьэтщ и бзэм хэлъ гъэщIэгъуэнагъ-
хэри. Бырсейм зэхигъэува тхэпкъылъэр 
хьэрып тхэпкъхэм ятещIыхьами, абыхэм 
тхыбзэм ират щхьэхуэныгъэхэр гъэтIысауэ, 
зэхэщIыкIыгъуэу, дерсхэмкIэ зэщхьэщыха-
уэ тхылъым еджэнум и пащхьэ ирелъхьэ. 
Къихь гупсысэр щапхъэ нахуэхэмкIэ къе-
гъэлъагъуэ. Къапщтэмэ, зи гугъу тщIы 
«Адыгэбзэ букварыр» Iыхьищу зэхэтщ: дер-
сиплIыр, гъэсэпэтхыдэхэр, псалъалъэр, 
жиIэу.

Тхылъым и кIуэцIкIэ узыщрихьэлIэ адыгэ 
псалъэхэм нэгъуэщI зы гъэщIэгъуэнагъи 
яхыболъагъуэ: Бырсейр езыр абазэхэщ, 
 къихь щапхъэхэри абы тещIыхьащ, ауэ кIахэ 
жыIэкIэм узыщримыхьэлIэ, къэбэрдей 
псэлъэкIэм хуэкIуэ жыIэкIэхэри мымащIэу 
къыхощ. Ар егъэлеяуэ гъэщIэгъуэнщ. Ара-
гъэнущ Шэткъалэ дэта гимназием адыгэб-
зэмкIэ егъэджакIуэу щыувым, абы зэхи-
гъэува тхылъымкIэ къухьэпIэ адыгэхэми 
 къуэкIыпIэ адыгэхэми щIэныгъэ ирызрагъэ-
гъуэтыфыну жаIэу щIыщытари.

Гулъытэ хэхахэр уигъэщIу, гупсысэ пыу-
хыкIахэм уакъыхуишэу зэхэгъэува  хъуащ 
МэшхуэфI Нэждэт къыдигъэкIа тхылъыр. 
«Адыгэбзэ букварым» хухэха Iыхьэм къи-
щынэмыщIауэ, Iыхьихыу зэхэтщ, гуэдзэ 
зыбжани хуэщIыжащ. Тхылъыр зытещIыхьа 
пэжырытхэр мащIэу къыщхьэщокI адыгэ 
литературэбзитIым щыувауэ къыщекIуэкI 
пэжырытхэ хабзэхэм. КъыщхьэщыкIыныгъэ 
гуэрхэр иIэу, ар ирогъуазэ адыгэ бзэщIэны-
гъэлI Къумахуэ Мухьэдин адыгэ тхэп-
къылъэхэмрэ пэжырытхэхэмрэ зэщхь зыщI 
и пэхуэщIэм. Абы къыхэкIыу, етIуанэ Iыхьэр 
МэшхуэфIым къигъэсэбэп тхыкIэм, тран-
скрипцие жыхуэтIэм, и гугъу къыщещI. 
 «ГукъэгъэкIыж тIэкIу» зыфIища Iыхьэм 
Нэждэт щытопсэлъыхь макъымрэ хьэр-
фымрэ зищIысым, абыхэм я къыхэхыкIэ-
зэпыгъэувэкIэм, адыгэ тхыбзэм и тхыдэм 
щыщ Iуэхугъуэ щхьэхуэхэм. ЕплIанэ Iыхьэм 
щIэныгъэлIым адыгэбзэ щIэныгъэр джи-
ищхьэм е тэмакъыщIэм къыщыхъу «I» ма-
къым теухуауэ иIэ еплъыкIэхэр щызэкIэлъе-
гъакIуэ. Етхуанэ Iыхьэр тхэпкъылъэхэр 
зэрызэхагъэувэ щIыкIэхэр, щыIэ Iэмалхэм 
емылъытауэ, адыгэбзэм и алыфбейр 
хьэлъэ къэзыщIхэмрэ ахэр нэхъ тынш 
зэрыпхуэщIынумрэ теухуащ. Мыбдеж 
МэшхуэфIым щапхъэу къыщехь хьэрыпыб-
зэмрэ урысыбзэмрэ щызекIуэ тхэпкъылъэм 
я уней нэщэнэхэр, зезыхьэхэм деж ахэр 
IэщIэх щIэхъу щхьэусыгъуэхэри къыще-
Iуатэ. Еханэ Iыхьэм щIэныгъэлIым Бырсей 
Умар и тхэпкъылъэр къыщызэпкърех, абы 
иIэ щхьэхуэныгъэхэр къыхегъэщ, иджырей 
тхыкIэ хабзэхэр зытехьапхъэу къилъытэ ща-
пхъэхэр мызэ-мытIэу къыщыхегъэщ. 
Ебланэ Iыхьэм МэшхуэфIым иригъэкIуэкIа 
къэхутэныгъэр къыщызэщIекъуэж, иджы-
рей тхыбзэр зытет алыфбейм теухуауэ иIэ 
еплъыкIэхэр къыщехь. Псалъэм и хьэтыр-
кIэ, МэшхуэфIым еукъуэдий тхэпкъ 70-м 
нызэрыхьэс кIахэ адыгэ макъхэр тхыбзэм 
деж дамыгъэ 42-кIэ къызэригъэлъэгъуэ-
фам гулъытэ хэха хуэщIыпхъэу, хьэрф зэ-
гуэтхэр зэрызэхигъэувам адыгэ тхэпкъы-
лъэхэм елэжьхэм гу лъатапхъэу икIи зыща-
гъэгъуэзапхъэу.

МэшхуэфIым тхылъ хъарзынэм хуищIа 
гуэдзэхэм къыщехь «Адыгэбзэ букварыр» 
къыдэкIыжыным теухуауэ екIуэкIа Iуэху-
гъуэхэм я тхыдэр, езыр адыгэбзэ тхэпкъы-
лъэм пыщIа гумэщIыгъуэм къыхуэзыша 
 гъащIэ гъуэгур, адыгэм гу зылъитапхъэ 
Iуэхугъуэ зэмылIэужьыгъуэхэр.

Бырсей Умар лъэпкъым Iуэхутхьэбзэшхуэ 
хуищIащ, и зэхэщIыкIым къызэритIасэм, 
бгъэдэлъ щIэныгъэм елъытауэ, адыгэбзэм 
хуэлэжьащ. Иджырей щIэныгъэр здынэса 
лъагапIэм укъеплъыхыу абы и щыщIэны-
гъэхэр къыхэбгъэщыныр игъуэджэщ - а 
 лъагапIэм дэкIын щхьэкIэ «Адыгэбзэ бук-
варым» лъэкIар пщыгъупщэ хъунукъыми. 
Зыужьыныгъэр щIыщыIэр ипэкIэ кIуэтэн 
 папщIэщи, Бырсейм и IуэхущIафэ дахэр 
 тегъэщIапIэ умыщI хъуну щыткъым, уе-
блэмэ узэрыгъуэзэн куэд хэлъщи, къыхэ-
хыпхъэщ. МэшхуэфI Нэждэт куэдкIэ йоува-
лIэ узэщIакIуэм и бгъэдыхьэкIэхэм, аращ 
абы «Адыгэбзэ букварым» и еплъыкIэхэр 
къызыхэщ лэжьыгъэхэр щIыщIигъужари. 
Шэч хэлъкъым, ахэр щхьэпэщ, бзэщIэны-
гъэм зегъэужьынымкIи IэмалыфIщ.

МэшхуэфI Нэждэт къыдигъэкIыжа 
тхылъым адыгэ тхыбзэм къикIуа гъуэгур 
 нэхъ зэIубз ещI, щIапхъэхэри къегъэнахуэ. 
Ар гъуэгу махуэ теувэну, къиIэта Iуэху -
гъуэхэр нахуэ хъуну ди гуапэщ.

Сурэтри  тхыгъэри зейр
 ШУРДЫМ  Динэщ.

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэ-
дзэ Джатокъуэ Марьянэ, коррек-
торхэу  Нэужьокъуэ Заирэ (1, 4-нэ 
нап.),  Що джэн Заирэ (2, 3-нэ 
нап.), корректорхэм я дэIэпы-           
къуэгъу Елмэс  ФатIимэ.

КомпьютеркIэ газетым и теп лъэр 
ящIащ  Ныр Саидэ, Щомахуэ Ма-
рианнэ.

Сурэтхэм елэ жьар Бицу Жан-
нэщ.

«Издательство 
«Южный регион» ООО-м 

щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр 
156-рэ къыдокI.

Редактор нэхъыщхьэ 
ЖЫЛАСЭ Заурбэч

РЕДКОЛЛЕГИЕМ ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эл-
лэ (жэуап зыхь секретарь), Къар-
дэн Маритэ, Къумахуэ Аслъэн, Нэ-
щIэпыджэ Замирэ, Чэ рим 
Марианнэ, Щхьэ щэмыщI Изэ.

Гъуазджэ

Мэзкуу областым хыхьэ 
Красногорск къалэм щыIэ 
«Крокус Сити Холл» кон-
церт гъэлъэгъуапIэм гъат-
хэпэм и 22-м террорист 
щIэпхъаджащIэхэм щалэ-
жьа хьэкIэкхъуэ кIагъэм 
(абы нэгъуэщIу уеджэфы-
нукъым) лажьэ ямыIэу 
цIыху куэд хэкIуэдащ. Ди 
Хэкум ис дэтхэнэ зыми 
гурэ псэкIэ зыхищIащ 
хэкIуэдахэм я  унагъуэхэм 
къатепсыха  гуауэр.

А ГУЗЭВЭГЪУЭР зылъэIэ-
са хэм ядэщыгъуэу, гъат-
хэпэм и 24-р къэралым нэщ-
хъеягъуэ махуэу щагъэу-
ващ, абы къыхэкIыу Уры-
сейм гуфIэгъуэ, нэгузыужь 
дауэдапщэхэр къыщызэра-
гъэпэщакъым. Абы ипкъ ит-
кIэ, ФуболымкIэ етIуанэ        
ли гэм хэт командэхэм я япэ 
зэ IущIэхэри ирагъэкIуэкIа-
къым. 

Хъыбар зэрыщыIэмкIэ, 
ягъэ Iэпхъуа зэIущIэхэр щра-
гъэкIуэкIыжыну нэгъуэщI 
махуэхэр хухахынущ. Зэ-
рыф щIэщи, щэбэт кIуам  
«Спартак-Налшыкыр» щы-
хьэщIэн хуеящ «Кубань-
Хол динг»-м и деж. Иджы, 
къыкIэлъыкIуэ джэгугъуэм, 
гъатхэпэм и 30-м, налшык-
дэсхэм кърагъэблэгъэнущ 
Шакъ Ашэмэз зи тренер 
 нэхъыщхьэ «Динамо Став-
рополь» командэр.

МыдэкIэ, «Спартак-Нал-
шы кым» иджыблагъэ наIуэ 
къищIащ Урысейм Футбо-
лымкIэ и етIуанэ лигэм щы-
джэгуну и топджэгухэм я 
цIэхэр. Мы гъэм топджэгу-
щIэу 8 къыхишащ. Ди ко-
мандэм хэтхэр фыдо-
гъэцIыху:

Гъуащхьэтетхэщ: Каркаев 
Хъусей, Къумыкъу Аслъэн-
бэч, Жангуразов Iэмин.

Гъуащхьэхъумэхэщ: Къар-
дэн Атмир, КIэдыкIуей Хьэ-
чим, Березов Давид, Гъуэ-
гузокъуэ Андемыр, Ба жэ 
Алан, Молэмусэ Ренат, 
Джы наз Замир, Лелюкаев 
Алан.

Гъуащхьэхъумэныкъуэ-
хэщ: Топурие Тамаз, Селяев 
Амырхъан, Торосян Севадэ, 
Наршаов Тазрет, Масленни-
ков Игорь, ХьэцIыкIу Амур, 
Сэбаншы Къантемыр, 
Дмитриенкэ Даниил, Блий 
Елдар, Хьэшыр Алан, Жан-
гуразов Расул.

Гъуащхьауэхэщ: Тобоев 
Таймураз, ЛIуп Ислъам, 
Мызэущ Мухьэмэд, Котов 
Саввэ, Шэрджэс Iэдэм, 
Щадз Ибрэхьим. 

Командэм и тренер нэ-
хъыщхьэр Битокъу Тимурщ. 

ХЬЭЩЫКЪУЕЙ Олег.

Хабзэ зэрыхъуауэ, «Жан» литературэ 
 зэгухьэныгъэм хэтхэм Усыгъэм и дуней-
псо махуэр гъатхэпэм и 21-м ягъэ лъэ-
пIащ. Чегет бгым дэкIри, урысыбзэкIэ, 
адыгэбзэкIэ, балъкъэрыбзэкIэ, абхъа-
зыбзэкIэ усэ къыщеджащ. 

УСАКIУЭХЭМРЭ усэм дихьэххэмрэ 
бгыщ   хьэм къыщеджащ езым ятхыжа е 
фIыуэ ялъагъу усакIуэхэм я Iэдакъэ-
щIэкIхэм. 

КъыкIэлъыкIуэу ахэр Тырныауз къалэм 
Отаров Керим и цIэр зезыхьэ и лицей 
 №1-м кIуащ. Абы и гъэсэнхэм егъэджа-
кIуэхэм  я   нэIэ   тету   ягъэхьэзыра   кон-
церт гъэщIэгъуэныр ягъэлъэгъуащ. 
Лъэпкъ  къафэхэмкIэ, мамырыгъэм, 
 лъа гъуны гъэм, Хэкум теухуа усэхэмкIэ 
гъэнщIа пшыхьыр гукъинэжт! Къы зэ-
рыщIэкIымкIэ, усэ къеджэ къудей мыхъуу, 
зытх куэди лицейм и гъэсэнхэм яхэтт. 
ХьэщIэхэм, егъэджакIуэхэм, еджакIуэхэм 
ягу ирихьащ музыкэмкIэ егъэджакIуэ, 
 лицейм и театр студием и унафэщI Бай-
султановэ Инарэ балъкъэрыбзэкIэ игъэ-
зэщIа уэрэдхэр. Зумакуловэ Танзилярэ 
 Ахматовэ Любэрэ я псалъэхэр зыщIэлъ 
уэрэдхэр жиIащ абы. 

Дапщэщи хуэдэу, «Чегет къеджэныгъэ-
хэр» Iуэхум жыджэру хэтщ мы бзылъ ху-
гъитIыр, абыхэм сыткIи защIегъакъуэ ли-
цейм и унафэщI Лыхь Ахьмэд. 

Тырныауз лицейм фIыщIэрэ пщIэрэ 
щыхуащI лъэпкъ литературэм хэлъхьэны-
гъэфIхэр хуэзыщIахэу Мечиев Кязим, Ку-
лиев Къайсын, Отаров Керим, Шахмур-
заев Саид, ПащIэ Бэчмырзэ, КIыщокъуэ 
Алим, ЩоджэнцIыкIу Алий, Къэшэж Иннэ, 
Тхьэгъэзит Зубер, Зумакуловэ Танзиля, 
республикэм и нэгъуэщI усакIуэ, тхакIуэ 
IэкIуэлъакIуэхэм. 

Унагъуэр хъумэнымкIэ, цIыхубзхэмрэ са-
бийхэмрэ ядэIэпыкъунымкIэ «Жан» жыла-
гъуэ зэгухьэныгъэм и унафэщI, «Горянка» 
газетым и редактор нэхъыщхьэ Къаны-
къуэ Заринэ къеджащ фIыуэ илъагъу уса-
кIуэ, тхакIуэ цIэрыIуэ Нало Заур и Iэдакъэ-
щIэкI. 

- Усэ сотх икIи къыщеджэкIэ седэIуэнуи 
сфIэфIщ. ФэрыщIыгъэ хэмылъу, удихьэ-
хыу усэ фыкъызэреджэр гуапэщ! - захуи-
гъэзащ Къаныкъуэ Заринэ лицейм и 
 гъэсэнхэм. - Лъэпкъыбзэхэр дывгъэгъэIу, 
усэ дыкъевгъаджэ, я гъащIэр нэхъ кIыхь 
дывгъэщI! АнэдэлъхубзэкIэ дытхэху, бзэр 
мэбауэ, тщIыгъущ!

Абхъаз къэрал университетым и егъэ-
джа кIуэхэм я цIэкIэ, «Чегет къеджэны-

гъэхэр» Iуэхум хэтхэм къехъуэхъуащ аб-
хъаз литературэмкIэ кафедрэм и егъэ-
джакIуэ нэхъыжь, университетым адыгэ-
абхъаз щэнхабзэмкIэ щылажьэ центрым 
и унафэщI, «Апсны» журналым и редак-
тор нэхъыщхьэ Анкваб Ахрэ. 

Апхуэдэу «Чегет къеджэныгъэхэр» Iуэ-
хум япэу къыхыхьащ Абхъаз къэрал уни-
верситетым абхъаз литературэмкIэ и 
 кафедрэм и егъэджакIуэ, усакIуэ, Абхъаз 
Республикэм и ТхакIуэхэм я зэгухьэ-
ныгъэм хэт Колбая Абзагу. Ар урысыбзэ-
рэ абхъазыбзэкIэ усэ къеджащ. Абзагу и 
зы усэ урысыбзэкIэ зэридзэкIащ «Сол-
нышко» сабий журналым и редактор нэ-
хъыщхьэ, журналист, усакIуэ Щомахуэ 
Дарье. Езым итхыжа усэ къеджащ уса-
кIуэ, журналист, «Солднышко» сабий 
 журналым и редактор Мазуренкэ Маринэ. 

- Усыгъэм дахагъэм дыхешэ. Дэтхэнэ зы 
усэми езым и IукIэ иIэжщ, - жиIащ режис-
сёр, КъБР-м щIыхь зиIэ и артисткэ Гумэ 
Маринэ. - УдимыхьэхынкIэ Iэмал иIэкъым 
псэм къиIукI усэм. 

Анэдэлъхубзэр Iуным, лъэпкъыбзэкIэ 
усэхэр, поэмэхэр, нэгъуэщI тхыгъэхэр ят-
хыным мыхьэнэшхуэ иIэщ, - пищащ Тыр-
ныауз къалэм и лицей №1-м и унафэщI 
Лыхь Мухьэмэд. - Бзэр псэухукIэ, ди 
лъэпкъхэр псэунущ, зыдужьынущ, ипэкIэ 
дыкIуэтэнущ! Япэу сызыхыхьа мы Iуэху 
 дахэр мыхьэнэшхуэ зиIэщ! ДяпэкIи зиу-
жьыну си гуапэщ!

«Чегет къеджэныгъэхэр» Iуэхум хэтащ 
«Жан» зэгухьэныгъэм и унафэщI, «Горян-
ка» газетым и корреспондент Щэрдан 
 Лилианэ, актёр, «Сыринэ» япэ адыгэ 
 щIалэгъуалэ театрым и художественнэ 
уна фэщI Къанкъул Ислъам, «Горянка» 
 газетым и сурэттех Ардавэ Тамарэ, фи- 
лолог, зэдзэкIакIуэ МэшылI Жаннэ, ради-
ом и журналист Жыгуэ Иннэ, «Кабардино-
Балкарская правда» газетым и редактор  
Васинэ Вероникэ. 

Мы гъэм еханэу Чегет къыщызэрагъэпэ-
ща къеджэныгъэхэр щыщщ илъэс 15 
 хъуауэ екIуэкI «Круговорот поэзии» Iуэ-
хум. Ар даIыгъащ Iуащхьэмахуэ щIыналъэ 
 администрацэм, КъБР-м Курортхэмрэ ту-
ризмэмкIэ и министерствэм, КъБР-м 
Егъэджэныгъэмрэ щIэныгъэмкIэ и ми-
нистерствэм. Зэпымыууэ Iуэхур дэзы -       
Iыгъ «Ростелеком» ПАО-м и республикэ 
къудамэм зэхыхьэм хэтахэм тхылъхэр, 
сертификатхэр, нэгъуэщIхэри тыгъэ яхуи-
щIащ.

ТЕКIУЖЬ Заретэ.

Урысей гвардием и управленэу 
КъБР-м щыIэм и «Эльбрус» СОБР-
м и лэжьакIуэхэм «Дни Росгвар-
дии» акцэм хыхьэу ира гъэкIуэкIащ 
Нарткъалэ дэт курыт еджапIэ №6-м 
и кадет классым щеджэхэм я Iэда-
къэщIэкI сурэтхэм я гъэлъэгъуэны-
гъэ. 

IУЭХУМ и мурад нэхъыщхьэр са-
бийхэм я къэухьым зрагъэу жьы-
нырщ, къытщIэхъуэ щIэблэм и деж 
мы IэнатIэм и пщIэр къыща Iэты-
нырщ. Кадетхэм езыхэм я сурэтхэм 

«Ажалыр щащэр къы-
джеIэ!» урысейпсо акцэм 
хыхьэу КъБР-м щыIэ 
МВД-м Наркотикхэр зэ ры-
зэблагъэкIым кIэлъып-
лъы нымкIэ и управленэм 
Налшык къалэ и курыт 
еджапIэ №№13, 33-хэм я 
школакIуэхэм профилак-
тикэ Iуэху дригъэкIуэ-
кIащ.

IУЭХУ щхьэпэм хэтащ 
 КъБР-м щыIэ МВД-м и 
УНК-м и оперуполномо-
ченнэ нэхъыжь, полицэм и 
полковник Давыдовэ Ири-
нэ, Налшык къалэ адми-
нистрацэм Егъэджэны-
гъэм кIэ и департаментым 
и IэщIагъэлI нэхъыщхьэ 
Теммоевэ Фаризэт, 
 КъБР-м и муслъымэнхэм я 
дин IуэхущIапIэм и уна-
фэщIым и къуэдзэ Сыжа-
жэ Алим, Урысей право-
славнэ члисэм и Пят и-
горск, Черкесск епархием 
хиубыдэ Налшык округым 
и члисэхэм я Iэтащхьэ 
Бобылёв Валентин, вете-
ранхэм я «Боевое брат-
ство» урысейпсо жыла гъуэ 
зэгухьэныгъэм и щIына-
лъэ къудамэм и ГъэзэщIа-
кIуэ комитетым и Iэтащ-    
хьэ Абэнокъуэ Владимир, 
КъБР-м Узыншагъэр хъу-
мэнымкIэ и министерст-
вэм и Наркологие дис-

Батыргъэн (борщевик) удзыр гъэ-
кIуэдыным теухуауэ Урысейм къы-
хилъхьа Iуэхум мы илъэсми пащэ-
нущ. Илъэс блэкIам абы теухуауэ 
лэжьыгъэш хуэхэр къыщрахьэлIащ 
ди къэралым и Ипщэ, КъухьэпIэ 
лъэны къуэхэм хиубыдэ щIына-
лъэхэм. 

А УДЗ баринэ лъагэшхуэр ди щIы-
налъэм щыпсэухэм фIыуэ яцIыху. 
Ахэр Кавказым и къурш лъапэхэм, 
мэкъупIэхэм пэмыжыжьэу къыщокI 
икIи а Iуэхур нобэм къэс зыми къиIэ-
такъым. Ахэр гъавэщIапIэхэми уна-
гъуэ хадэхэми къэсыркъым, а къы-
щыкI щIыпIэм зэрызыщиубгъушхуи 
щыIэкъым. ЕджакIуэхэр колхоз губ-
гъуэхэм пщIакIуэ яшэу щыщыта зэ-
манхэм, абы и псыр зылъэIэса я Iэхэр 
морафэу илыпщIырт, ауэ зэман дэ-
кIырти, хъарзынэу хэкIыжырт, пIэи 
къимынэу. Апхуэдэу абы хуэсакъырт 
мэкъуауэ кIуэхэри. АтIэ сыт ар ап-
хуэдизу щIыналъэхэм щыбэгъуэныр 
къызыхэкIар?

КъэхутакIуэхэм дызэрыщагъэгъуэ-
замкIэ, батыргъэным (борщевикым) 
и лъахэр Кавказымрэ Тыркумрэщ 
икIи абы нэгъуэщI щIыпIэ Iэпхъуэнуи, 
щыбэгъуэнуи зигъэхьэзырыртэ- 
къым. Урысей биологхэр абы япэу 
щы  IущIари щытетхыхьари 1940 
гъэрщ.

Урысейм и къухьэпIэ щIыналъхэм 
батыргъэным и жылэр уэру щыха-
сащ. Здрашари дэнэт? - Къэбэрдей- 
Балъкъэрым. Ар къыщыхъуар 1951-
1952 гъэхэрщ. Зауэ нэужь лъэхъэнэр 
гугъут, къэралым и Iэщ хозяйствэ 
зэхэкъутар икIэщIыпIэкIэ зэфIэ гъэу-
вэжын хуейт. Насыпджэш жыхуиIэм 
хуэдэу, а удз лIэужьыгъуэм щIэны-
гъэлI хэр зэрымыщIэкIэ IущIащ: бэ-
гъуауэ  къэкIырт, елэжьыни кIэ лъып-
лъыни хуэмейуэ, метри 2 - 4-кIэ дэкIей 
удз щхъуантIэ цIынэшхуэхэр Iусыпхъэ 

1940 гъэм щыщIэдзауэ 
дунейм и щытыкIэм кIэ-
лъыплъ «Коперник» евро-
пей климат IуэхущIапIэм 
блэкIа мазаер а зэман псом  
нэхъ хуабауэ къилъытащ.

АБЫ къитахэм ятепщIыхь-
мэ, а мазэм ику иту темпера-
турэр градус 13,54-рэ хъууэ 
щытащ. Ар нэхъ хуабэ ды-
дэу къабжа 2016 гъэм и 
 мазаем нэхърэ градус 

0,12-рэкIэ нэхъ лъагэщ. Тен-
джыз щIыIум ику иту хуабэр 
градус 21,09-м щы нэсащ.

IэщIагъэлIхэм жаIэ иджы 
зэкIэлъыкIуэу илъэс ебгъуа-
нэ хъуауэ мазаер, нэхъапэ-
хэм зэи къэмыхъуауэ, зэ-
рыхуабэр. Европэм и щIы-
налъэм температурэр зы-
къомкIэ щынэхъ лъагащ,  
Уры сейм и ищхъэрэ-къухьэ-
пIэ лъэныкъуэм щынэхъ 
щIыIащ. Антарктикэм ипс-

хэм ящыщу щтар 1991 - 2020 
гъэ хэм мыл зытрищIэу 
щытам и процент 28-рщ. 

Кавказ Ищхъэрэми, пыу-
хы кIауэ, Къэбэрдей-Балъ-
къэрым, мыгъэрей мазаер  
хуабэу щыщытами, зэрыт-
лъа гъущи, дэ гъатхэпэкIэ 
дызэ джэ мазэм ар хужыпIэ 
хъунукъым.

МАХЪШОКЪУЭ 
Мухьэмэд.

Чегет и щыгум 
усэхэр щоIу

Нэхъ Iейри зыгуэрым и сэбэпщ

хьэзырт, псом хуэмыдэу гъэшкIэ 
зыщыгугъ жэмхэмкIэ. Зэман дэкIри, 
къахутащ апхуэдизу фIыкIэ зыщыгу-
гъа удз лIэужьыгъуэр зэ рышынагъуэр. 
Абы и тхьэмпэхэм яхэлъ, фэр 
тезысыкI пкъыгъуэр Iэщ хэм я узын-
шагъэмкIи зэранщ, жэм хэм къыщIаш 
шэми хегъэщI, къы-щыкI щIыпIэм 
езыр щытепщэщи, ихъуреягъым нэ-
гъуэщI зы удзыпэ къыщыхигъэкIыну-
къым. И жылэхэр жыжьэ епхъ, ахэр 
илъэси 5 - 15-кIэ щIым хэлъа нэужькIи 
зыри къащы щIыркъым.

Апхуэдэ зэраныгъэхэми емылъы-
тауэ, ар къэгъэсэбэпын щыщагъэтар 
илъэситху и пэкIэщ, апщIондэху ар 
Iусыпхъэхэм хъарзынэу хагъэзэгъащ. 
АтIэ иджы сыт къэхъужар? - зэ ры мы-
сэбэпым и щIыIужкIэ, щIыуэ яIэр 
зэщIещтэ, къахуэмыгъэувыIэу. Псом 
нэхърэ нэхъ ягъэщIагъуэр ар зды-
раша езым и лъахэм апхуэдэ зэра-
ныгъэ зэрыщимыщIэрщ икIи абы и 
гъэкIуэдыным зыри зэремылIа-
лIэрщ. Абы и щхьэусыгъуэри къа-
хутащ: Кавказым и щIыуэпсыр къу-
лейщ батыргъэным зримыгъэубгъуу 

пэщIэтыф удз къарууфIэ куэдхэм- 
кIэ. Абыхэм удз зэраным зрагъэуб-
гъуркъым, Iэщым яIухуэ мащIэми я 
зэран къекIыркъым.

Кавказым хуэдэу къэкIыгъэ зэ мы-
лIэужьыгъуэхэмкIэ къулейкъым нэхъ 
иужьыIуэкIэ абы и жылэр хасэу къы-
щагъэкIа адрей щIыпIэхэр. Батыр-
гъэным къыпэрыуэн щимыIэм, езым 
псори зэщIищтащ, ауэ щыхъукIэ мо 
хуиту, пэрыуэншэу къэкI удзым и 
 инагъми и лъагагъми куэдкIэ щы-         
хэхъуащ, къызытехъукIахэми ефIэ-
кIыжу. Киров щIыналъэм и закъуэ 
 къэтщтэнщи, гектар мин 218-рэ щызэ-
щIищтащ абы икIи удзым ебэныным 
хухахащ сом мелуан 32-рэ. 

Ар гъэкIуэдыным теухуауэ къэра-
лым къыхилъхьа Iуэхур гъэзэщIэ - 
ным Iэмалу яIэр ирахьэлIэн щIадза 
къудейуэ къэхъуар гъэщIэгъуэн 
дыдэщ. 2019 гъэм унафэ къыдэкIащ 
удз зэранхэм я деж япэ увыпIэр 
щызыубыдар зи щIыналъэ къыща-
гъуэтхэм къэралыр зэретхьэкъунум-
кIэ. АдэкIэ къэхъуар гъэщIэгъуэнщ - 
батыргъэныр, зэрамыгугъауэ, телъы-

джэ гуэру къыщIэкIащ: абы, хуэдэ 
щымыIэу, хьэуар егъэкъабзэ, удзы-
жьу къалъытэм къыхащIыкIа щIы-
гъэпшэрыр апхуэдизкIэ къэуатщи, 
сыт хуэдэ хадэхэкIри егъэбатэ, егъэ-
багъуэ.

 Урысейм цIыху щымыпсэууэ сы-
тым хуэдиз щIы IэнэщI иIэ… Зэр ыф-
щIэщи, ахэр удзыжьхэм ящыхъумэ-
гъуейщ, атIэ мис ар щыхасэмэ, жыги 
къуаци къыщымыкIыу, щIыр игъэ-
къэбзэнущ, этанол спирт къыхащIыкI, 
фошыгъу жэгундэм и пIэкIэ къа-
гъэсэбэп хъунущ. Дызэхуевгъэплъыт 
мыпхуэдэ бжыгъэхэм: фошыгъу жэ-
гундэм IэфIагъыу щIэлъыр зэрыхъур 
процент 20 - 24-рэщ, батыргъэным ар 
31-м щынос, зы гектарым хуэзэу тонн 
50 къытрахынущ, хасэрэ къагъэкIыу 
хуежьэмэ, тонн 250-ми нагъэсыфы-
нущ. Ар фошыгъу къамылу къытра-
хым нэхърэ хуэди 4-кIэ нэхъыбэщ. Зы 
удз тонным фошыгъу килограмми 
165 - 295-рэ къыхахыфынущ.

Башкирием и щIэныгъэлIхэм а 
 удзым къыхащIыкIыну загъэхьэзыр 
тхылъымпIэ гъуабжэр. КъухьэпIэ 
 къэ ралыгъуэхэм иджыблагъэ къы-
зэра хутамкIэ, абы и псымрэ ультра-
фиолетым и нурымрэ пхъэнкIий-
хэмрэ пластикымрэ щыщ къахэмынэу 
игъэкIуэдынущ.

Ди псалъэмакъыр нэдгъэсынщ ба-
тыргъэным къыхиха фомкIэ - нэ-
хъыфI дыдэхэм ящыщу къыщIэкIащ. 
Карамелым и мэ гуакIуэр къыхех, гум 
фIэIэфI ткIыбжь мащIи къыщIыхьэу. 
Абы и щIыIужкIэ, лъынтхуэ зызы хуэ-
зышахэр кърегъэутIыпщыж (спазма-
литикщ), Iэпкълъэпкъым зрегъэгъэп-
сэху. А псоми къагъэлъагъуэ дунейм 
зы къэкIыгъэ зэрану зэрытемытыр, а 
нэхъ Iейуэ жыхуаIэхэри зыгуэрым 
зэрисэбэпыр, абыхэм я щэхум цIыхур 
лъэIэсыф закъуэмэ. 

ЛЪОСТЭН Музэ. 

Япэ зэIущIэхэр 
ягъэIэпхъуэ

Сабийхэм  я  IэдакъэщIэкIхэр
къыщагъэлъэгъуащ Урысей гвар-
дием и лэжьакIуэхэм я IуэхущIа-
фэхэр, щыIэкIэ-псэукIэр. Зэрыщыту 
зэпеуэм сабийхэм къагъэхьащ я лэ-
жьыгъэу 30-м щIигъу.

Урысей гвардием и управленэу 
 КъБР-м щыIэм и унафэщIхэм кадет-
хэм, апхуэдэуи абыхэм я адэ-анэхэм 
фIы щIэшхуэ хуащIащ творческэ Iуэ-
хум жыджэру зэрыхэтам папщIэ. 

Зэпеуэм кърикIуахэмкIэ лэжьыгъэ 
нэхъыфIхэм папщIэ щIыхь тхылъ-
хэмрэ саугъэтхэмрэ иратынущ.

БАХЪСЭН  Азэмэт. 

ЩIэблэр фIым хуаущий

пансерым и дохутыр пси-
хиатр-нарколог Нагорная 
Татьянэ, бэнэкIэ хуитымкIэ 
европэ зэпеуэм щытекIуа 
Шокъум Ахьмэд, КъБР-м 
щIыхь зиIэ и артисткэ Толс-
товэ Евгение сымэ.

Къызэхуэсахэр тепсэ лъы-
хьащ балигъ мыхъуахэр 
нар котикхэкIхэр хабзэм 
къе мызэгъыу игъэкIыным 
хашэныр къэмыгъэхъу-
ным,  школакIуэхэм ягу 
 къ агъэкIыжащ нар ко тик-
хэкI хэр зэхьэлIэным, хъу-
мэным, гъэхьэзырыным 
икIи зэбгрегъэхыным зыпы-
зыщIэхэм административ-
нэ, уголовнэ жэуап къа-
зэрыпэплъэр. Апхуэдэуи 

къыхагъэщащ наркотик-
хэкI  хэмрэ акъылыр зы-
гъэутхъуэ пкъыгъуэхэмрэ 
цIыхум и Iэпкълъэпкъым-
кIэ зэрышынагъуэр. 

КъызэгъэпэщакIуэхэм 
къы  зэхуэсахэм жраIащ 
 республикэм линэ пщтыр 
телефонхэр зэрыщыла-
жьэр икIи наркотикхэкI-
хэмрэ акъы лыр зыгъэут-
хъуэ пкъыгъуэхэр игъэ-
кIыным пыщIа хъыбарыр 
абы хэмкIэ ебгъащIэ зэры-
хъунур. 

ЕджакIуэхэм Урысейпсо 
акцэр даIыгъащ икIи къа-
Iэта Iуэхум щытеп сэ лъы-
хьым жыджэру хэтащ. ЗэIу-
щIэм и кIэухыу шко-

лакIуэхэм иратащ КъБР-м 
щыIэ МВД-м дзыхь зрагъэз 
и телефонхэр зэрыт тхы-
лъымпIэхэр. 

КъБР-м щыIэ МВД-м нар-
котикхэр зэрызэблагъэ-
кIым кIэлъыплъынымкIэ и 
управленэм фигу къегъэ-
кIыж наркотикхэкIхэр хаб-
зэншагъэкIэ ирагъэкIыу 
фри хьэлIэмэ, полицэм 
хъыбар евгъэщIэну 02 е 102 
телефонхэмкIэ, апхуэдэуи 
фыпсалъэ хъунущ КъБР-м 
щыIэ МВД-м и плъыр 
частым (8662) 40-49-10, е 
дзыхь зрагъэз (8662) 49-50-
62 телефонхэмкIэ.

ДЫГУЛЫБГЪУ Жантинэ. 

Мазае хуабэ

Футбол

ЩIыуэпс


